
НЭГ.ЕРӨНХИЙ ЗҮЙЛ

Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн төслийн зүйл, заалтад тодорхой шалгуур үзүүлэлтийн дагуу дүн шинжилгээ хийн, түүний үр нөлөөг тооцож, давхардал, хийдэл, зөрчил байгаа эсэхийг тогтоож арилгах, хуулийн зүйл, заалтыг ойлгомжтой, хэрэгжих боломжтой байдлаар боловсруулах, улмаар хуулийн төслийн чанарыг сайжруулахад энэхүү үнэлгээний ажлын зорилго нь оршино. 

Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн төслийн /цаашид “хуулийн төсөл” гэх/ үр нөлөөг үнэлэх ажиллагааг Засгийн газрын 2016 оны 59 дүгээр тогтоолын 3 дугаар хавсралтаар батлагдсан “Хууль тогтоомжийн төслийн үр нөлөөг үнэлэх тооцох аргачлал”[footnoteRef:1]-д заасны дагуу  [1: Засгийн газрын 2016 оны 59 дүгээр тогтоолын 3 дугаар хавсралтаар баталсан] 


1. Шалгуур үзүүлэлтийг сонгох;
2. Хуулийн төслөөс үр нөлөө тооцох хэсгээ тогтоох;
3. Урьдчилан сонгосон шалгуур үзүүлэлтэд тохирох шалгах хэрэгслийн дагуу үр нөлөөг тооцох;
4. Үр дүнг үнэлэх, зөвлөмж өгөх гэсэн үе шатыг баримтлан гүйцэтгэлээ.

Хуулийн төслийн нөлөөг үнэлэхдээ үндсэн 6 шалгуур үзүүлэлтийн хүрээнд тэдгээрийг шалгах хэрэгслийг ашиглан хуулийн төслийн зохицуулалт нь уг хуулийн төслийг боловсруулах болсон үндэслэл, хэрэгцээ шаардлагад нийцсэн эсэх, хуулийн төслийн зорилгод нийцсэн, түүнд хүрэх боломжтой байдлаар тусгагдсан эсэхэд дүн шинжилгээ хийснээс гадна хуулийн төслийн зохицуулалт практикт хэрэгжих боломжийг туршсан байдалд дүн шинжилгээ хийсэн болно. Мөн хуулийн төслийн зохицуулалт нь хүлээн зөвшөөрөгдөх боломжтой, ойлгомжтой байдлаар тусгагдсан эсэх тухай холбогдох байгууллагаас санал авч, хуулийн төслийн зохицуулалт нь ойлгомжтой, харилцан уялдаатай байгаа эсэхийг дээр дурдсан аргачлалын дагуу асуултад хариулах байдлаар дүгнэсэн бөгөөд, гарсан үр дүнд үндэслэн анхаарах асуудлын талаар хууль санаачлагчид зөвлөмж өгсөн.  
Энэхүү үнэлгээг хийснээр Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн төсөл батлагдсанаар Монголбанкны бие даасан, хараат бус байдал хангалтгүй түвшинд байгаатай холбоотой болон  төв банкны алдагдлаас шалтгаалан үүсч буй асуудлуудыг шийдвэрлэх, цаашлаад Монголбанкны алдагдлыг нөхөх, бие даасан, хараат бус байдал хангалттай түвшинд хүргэх үр нөлөөтэй, давхардал, зөрчилгүй байдлаар боловсруулагдсан эсэхэд хариулт өгсөн болно.
ХОЁР. ХУУЛИЙН ТӨСЛИЙН ҮР НӨЛӨӨГ ҮНЭЛЭХ ШАЛГУУР ҮЗҮҮЛЭЛТИЙГ СОНГОСОН БАЙДАЛ, ҮНДЭСЛЭЛ

Тус үнэлгээг хийхдээ Монголбанкны бие даасан, хараат бус байдлыг хангалттай түвшинд хүргэх зорилгоор Төв банк (Монголбанк)-ны тухай хуульд нэмэлт, өөрчлөлт оруулах тухай уг хуулийн төслийн зорилго, хамрах хүрээ, зохицуулах асуудалтай уялдуулан аргачлалд дурдсан  үндсэн 6 шалгуур үзүүлэлтээс дараах 5 шалгуур үзүүлэлтийг сонгосон:
1. Зорилгод хүрэх байдал 	
2. Практикт хэрэгжих боломж		
3. Ойлгомжтой байдал 
4. Хүлээн зөвшөөрөгдөх байдал 				 
5. Харилцан уялдаа зэрэг болно.	

Хуулийн төслийг хэрэгжүүлэхтэй холбоотой гарах зардлын тооцоог тусгайлан хийсэн тул цаг хугацаа, нөөцийн хэмнэлт хийх үүднээс “зардал тооцох” шалгуур үзүүлэлтийг сонгоогүй болно.
“Зорилгод хүрэх байдал” гэсэн шалгуур үзүүлэлтийн хүрээнд хуулийн төслийн үзэл баримтлалд тусгагдсан зорилго нь Монголбанкны үндсэн зорилтыг тодорхой болгож, төв банкны алдагдлыг үр дүнтэй шийдвэрлэх эрх зүйн орчинг сайжруулсанаар Монголбанкны бие даасан, хараат бус байдлыг нэмэгдүүлэх хэрэгцээ, шаардлагыг хэр бодитой илэрхийлснийг энэ шалгуурын хүрээнд дүгнэж үнэлнэ. Хуулийн төслөөр Монголбанкны үндсэн зорилтыг “үнийн тогтвортой байдлыг хангах” болгон өөрчилж байгаа нь төв банкны бодлогын зорилго, хэрэгсэл, хариуцлагын тогтолцоог нэг мөр болгох үндэс болно. Мөн санхүүгийн салбарын тогтвортой байдал, олон нийтийн зүгээс төв банкны бодлогод итгэх итгэлд нөлөөлөх хүчин зүйлсийн нэг болох төв банкны алдагдлыг нөхөх механизмыг хуулийн төслөөр тогтоож, шаардлагатай тохиолдолд Засгийн газраас тодорхой хугацаатай Засгийн газрын өрийн хэрэгсэл (үнэт цаас) гаргах замаар нөхөх боломжийг бүрдүүлж байгаа нь мөнгөний бодлого үр дүнтэй хэрэгжих урт хугацааны суурийг бүрдүүлэх зорилготой. 
Иймд энэ шалгуурын хүрээнд хуулийн төслийн зорилго нь (i) Монголбанкны эрх зүйн байдал, хараат бус байдлыг хангах, (ii) Монголбанкны үндсэн зорилт болох үнийн тогтвортой байдлыг хэрэгжүүлэх хууль зүйн үндэслэлийг тодорхой болгох, (iii) төв банкны алдагдлыг Засгийн газраас зохих хэлбэрээр нөхөх замаар төв банкны бодлогын хэрэгжилтийн суурийг бэхжүүлэх зорилтуудыг хангалттай тусгаж чадсан эсэхийг үнэлэхээр сонгов.
“Практикт хэрэгжих боломж” шалгуур үзүүлэлтийн хүрээнд хуулийн төслийн зохицуулалтыг дагаж мөрдөх буюу хэрэгжүүлэх боломж байгаа эсэх, мөн хэрэгжүүлэх субьект болох Монголбанк, Засгийн газар болон Санхүү, төсвийн асуудал эрхэлсэн төрийн захиргааны төв байгууллага (Сангийн яам)-ны эрх, үүрэг, хамтын ажиллагааны механизмыг тодорхой зааж өгсөн эсэхийг шалгахын тулд сонгосон болно.

“Ойлгомжтой байдал” гэсэн шалгуур үзүүлэлтийг хуулийн төсөл нь ойлгомжтой, логик дараалалтай томьёологдсон эсэх, хуулийн төсөл, түүний зохицуулалтыг нэг мөр ойлгож хэрэгжүүлэх боломжтой эсэхийг шалгах үүднээс холбогдох этгээдээс санал авах, хуулийн төсөл нь Хууль тогтоомжийн тухай хууль, Хууль тогтоомжийн төсөл боловсруулах аргачлалд хянах байдлаар үнэлгээг хийхээр сонголоо. 

“Хүлээн зөвшөөрөгдөх байдал” шалгуур үзүүлэлтийн хүрээнд хуулийн төслөөр үүрэг хүлээлгэсэн, шинэ бүтэц, чиг үүрэг нэмсэн зохицуулалтад шууд хамаарах этгээд хуулийн төслийн зохицуулалтыг хүлээн зөвшөөрөх эсэхийг шалгахын тулд сонгосон болно.

“Харилцан уялдаа” гэсэн шалгуур үзүүлэлтийн хүрээнд хуулийн төслийг бүхэлд нь Монгол улсын Үндсэн хууль, Монгол улсын Олон улсын гэрээ, холбогдох бусад хуульд нийцсэн эсэхийг “Хууль тогтоомжийн үр нөлөөг үнэлэх аргачлал”-д заасан асуултад хариулах байдлаар үр нөлөөний үнэлгээг хийхээр сонгов.

Хуулийг хэрэгжүүлэхтэй холбоотой гарах зардлын тооцоог тусгайлан хийх тул цаг хугацаа, нөөцийн хэмнэлт хийх үүднээс “зардал тооцох” шалгуур үзүүлэлтийг сонгоогүй болно.
ГУРАВ. ХУУЛИЙН ТӨСЛӨӨС ҮР НӨЛӨӨГ ҮНЭЛЭХ ХЭСГИЙГ ТОГТООСОН БАЙДАЛ

“Зорилгод хүрэх байдал”

Энэ шалгуур үзүүлэлтийн хүрээнд хуулийн төслийн үзэл баримтлалд тусгасан хуулийн төсөл боловсруулах болсон үндэслэл, хэрэгцээ шаардлага, хуулийн төслийн зорилгод хуулийн төслийн зохицуулалт нийцэж байгаа эсэхэд дүн шинжилгээ хийх үүднээс хуулийн төслийн үзэл баримтлалтай танилцаж, хуулийн төслийн зорилго нь хуулийн төсөл боловсруулах үндэслэл, хэрэгцээ шаардлагад нийцсэн эсэхийг шалгах, хуулийн төслийн зорилгыг хангахад чиглэсэн зохицуулалтуудыг хуулийн төслийн зорилготой харьцуулах байдлаар дүн шинжилгээ хийнэ.
Монголбанкны хуримтлагдсан алдагдал өндөр түвшинд байгаа нь олон нийтээс Төв банканд итгэх итгэлд сөргөөр нөлөөлж, мөнгөний бодлогын үр нөлөөг сулруулж байна. Алдагдал өндөр байгаа суурь шалтгаан нь төсвийн давамгай байдал, эдийн засгийн мөчлөгийг үл харгалзан сонгуулийн мөчлөгөөс хамааран тэлэх хандлагатай төсвийн бодлого, мөн төрийн өмчит байгууллагуудаар дамжин эдийн засагт нийлүүлэгдэж буй их хэмжээний санхүүжилттэй шууд холбоотой. Эдгээр хүчин зүйлс нь эдийн засагт дотоодын илүүдэл нөөцийг бий болгосноор Монголбанк өндөр өртөгтэй бодлогын хэрэгсэл ашиглан уг нөөцийг зах зээлээс татах шаардлагыг үүсгэж байна. Үүнээс гадна Төв банк төсөв болон төсөвтэй адилтгах үйл ажиллагаа хэрэгжүүлж, бодлогын зардлыг өөрийн тэнцэлд шингээж ирсэн нь алдагдлыг улам нэмэгдүүлэх нөхцөлийг бүрдүүлжээ.  
 	Хуримтлагдсан алдагдлыг шийдвэрлэх нь ирээдүйн бодлогын орон зайг дахин бүрдүүлж, Төв банк үндсэн чиг үүргээ тогтвортой, үр нөлөөтэй хэрэгжүүлэх боломжийг сэргээх чухал алхам юм. Харин алдагдлыг удаан хугацаанд баланс дээр хуримтлуулсаар байх нь олон нийтийг төөрөгдүүлэх, хэрэгжүүлж буй бодлогын үр дүнд эргэлзэх нөхцөлийг бий болгож, мөнгөний бодлогын дамжуулах гол сувгуудын нэг болох хүлээлтийг удирдах чадавхийг мэдэгдэхүйц сулруулах эрсдэлтэй. Үүнээс гадна балансын алдагдал нь Төв банкийг улс төрийн нөлөөлөлд өртөмтгий болгож, үнийн тогтвортой байдлыг хангах үндсэн зорилтоо бүрэн хэрэгжүүлэх боломжийг хязгаарлаж болзошгүй. Өөрөөр хэлбэл, зорилгодоо хүрэх хамгийн үр ашигтай бодлогын хэрэгслийг сонгохын оронд богино хугацаанд зардал багатай хувилбарыг илүүд үзэх хандлага үүсэх эрсдэл нэмэгдэнэ.
Төсвийн тэлэлтээс үүдэлтэй инфляц, ханшийн дарамтыг сааруулахын тулд Монголбанк ТБҮЦ гаргах, валютын зах зээлд интервенц хийх зэрэг бодлогын хэрэгслийг идэвхтэй ашигласнаар Төв банкны баланс тэлж, 2025 онд хуримтлагдсан алдагдал 6.9 их наяд төгрөгт, өөрийн хөрөнгө -4.8 их наяд төгрөгт хүрсэн нь мөнгөний бодлогын үр нөлөө, төв банкны бие даасан байдлыг сулруулж байна. Мөн Олон Улсын Валютын Сан (ОУВС)-гийн 2025 оны тайланд дурдсанаар Хуримтлалын сангаар дамжуулан ипотекийн хөтөлбөрийг зах зээлийн бус хүүгээр санхүүжүүлж буй нь Төв банкны алдагдлыг нэмэгдүүлэх нөхцөл болж байна.
Дэлхийн улсуудын төв банкны бие даасан байдлыг улс төрийн болон үйл ажиллагаа, санхүүгийн хараат бус байдалд хуваан авч үздэг. Үйл ажиллагаа, санхүүгийн бие даасан байдал нь төв банкинд Засгийн газрын зардлыг санхүүжүүлэх хязгаарыг тогтоох, санхүүгийн үйл ажиллагаа явуулах өөрийн хөрөнгө, чадавхтай байх зэрэг үзүүлэлтээр илэрдэг байна. Судлаачид тогтсон аргачлал (Cukierman, GMT, CBIG индексүүд)-ын дагуу Монголбанкны бие даасан, хараат бус байдлыг үнэлэхэд 0-1 онооноос 0.4-0.6 буюу 'хангалтгүй' гэсэн үнэлгээ гарсаар байна. Энэ нь олон улсын дундаж түвшинтэй харьцуулахад Монгол Улсын Төв банкны хараат бус байдал харьцангуй сул, улс төрөөс хамааралтай байх эрсдэл өндөр байгааг илтгэж байна. 
Иймд “Монголбанкны бие даасан, хараат бус байдал”-д тулгарч буй асуудлыг шийдвэрлэх хэрэгцээ шаардлагын үүднээс дараах үндэслэлээр хуулийн төслийг боловсруулсан байна.
1. Монголбанкны санхүүгийн хараат бус байдал алдагдсан: Өөрийн хөрөнгө сөрөг утгатай болж, хуримтлагдсан алдагдал өндөр түвшинд хүрсэн нь мөнгөний бодлогын үр нөлөөг сулруулж байна.
2. Төсвийн давамгайлал өндөр байна: Засгийн газраас мөнгөний бодлогын хэрэгжилтийг алдагдуулах төсвийн шинжтэй үйл ажиллагаа явуулахыг Монголбанкинд үүрэг, зөвлөмж байдлаар өгч ирсэн.

Хуулийн төслийн үзэл баримтлалд туссан дээрх үндэслэл, хэрэгцээ шаардлагаас дүгнэвэл Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн төслийн үндсэн зорилго нь “Монголбанкны бие даасан, хараат бус байдлыг хангалттай түвшинд хүргэх” бөгөөд дараах дэд зорилго байна. 

1. Монголбанкны үндсэн зорилтыг тодорхой байдлаар тусгах;
1. Төв банкны алдагдлыг Засгийн газраас үнэт цаас гаргаж нөхөх тогтолцоог тусгах.
	1. 4 дүгээр зүйл. Монголбанкны үндсэн зорилт
1. Монголбанкны үндсэн зорилт нь үнийн тогтвортой байдлыг хангахад оршино. 

Тайлбар: Үнийн тогтвортой байдлыг хэрэглээний үнийн индексээр хэмжих инфляцын зорилтот түвшнээр тодорхойлно.”
2.  381 дугаар зүйл. Монголбанкны өөрийн хөрөнгийн дутагдлыг нөхөх
1.Монголбанкны тухайн жилийн санхүүгийн тайлангаар өр төлбөрийн нийт хэмжээ нь түүний нийт хөрөнгийн хэмжээнээс хэтэрсэн тохиолдолд өөрийн хөрөнгө дутагдсанд тооцно.
2.Монголбанк тухайн жилийн баталгаажсан санхүүгийн тайлан дахь өөрийн хөрөнгийн дутагдлыг Засгийн газрын тусгай үнэт цаас гаргаж, нөхөх тухай саналыг боловсруулж, энэ хуулийн 10 дугаар зүйлийн 2 дахь хэсгийн 4-т заасны дагуу төрөөс мөнгөний бодлогын талаар баримтлах үндсэн чиглэлийн төсөлд тусгана.
3.Засгийн газар нь Улсын Их Хурлын баталсан төрөөс мөнгөний бодлогын талаар баримтлах үндсэн чиглэлд заасан Засгийн газрын тусгай үнэт цаасны хэмжээг дараа жилийн улсын төсөвт тусгана.
4.Засгийн газар дараагийн жилийн 03 дугаар сарын 01-ний өдрийн дотор энэ хуулийн 381 дүгээр зүйлийн 3-т заасны дагуу Засгийн газрын тусгай үнэт цаас гаргаж Монголбанканд эзэмшүүлнэ.”



“Практикт хэрэгжих боломж”
Энэ шалгуур үзүүлэлтийн хүрээнд хуулийн төслийн зохицуулалт нь практикт хэрэгжих боломж байна уу гэдгийг үнэлэх үүднээс хуулийн төслөөр шинээр бий болгож байгаа чиг үүрэг, эрх хэмжээ, бүрэн эрхийг хэрэгжүүлэхтэй холбоотой дараах зохицуулалтыг сонгож авлаа. Хуулийн төсөлд хэрэгжүүлэгч байгууллага болох Монголбанк, Засгийн газар болон Сангийн яамны эрх, үүрэг, хамтын ажиллагааны механизмыг тодорхой зааж өгсөн байна. Ялангуяа Монголбанкны өөрийн хөрөнгийн дутагдлыг нөхөх зорилгоор Засгийн газраас үнэт цаас гаргах үйл явцыг хуулийг төслийг дагаж мөрдөх журмын тухай хууль, Өрийн удирдлагын тухай хууль болон Төсвийн тухай зэрэг хуулиудтай уялдуулан хуульчилсан нь уг заалт практикт хэрэгжих эрх зүйн нөхцөлийг бүрдүүлжээ.

	 
ТӨВ БАНК /МОНГОЛБАНК/-НЫ ТУХАЙ ХУУЛЬД
НЭМЭЛТ, ӨӨРЧЛӨЛТ ОРУУЛАХ ТУХАЙ

381 дүгээр зүйл.Монголбанкны өөрийн хөрөнгийн дутагдлыг нөхөх
1.Монголбанкны тухайн жилийн санхүүгийн тайлангаар өр төлбөрийн нийт хэмжээ нь түүний нийт хөрөнгийн хэмжээнээс хэтэрсэн тохиолдолд өөрийн хөрөнгө дутагдсанд тооцно.
2.Монголбанк тухайн жилийн баталгаажсан санхүүгийн тайлан дахь өөрийн хөрөнгийн дутагдлыг Засгийн газрын тусгай үнэт цаас гаргаж, нөхөх тухай саналыг боловсруулж, энэ хуулийн 10 дугаар зүйлийн 2 дахь хэсгийн 4-т заасны дагуу төрөөс мөнгөний бодлогын талаар баримтлах үндсэн чиглэлийн төсөлд тусгана.
3.Засгийн газар нь Улсын Их Хурлын баталсан төрөөс мөнгөний бодлогын талаар баримтлах үндсэн чиглэлд заасан Засгийн газрын тусгай үнэт цаасны хэмжээг дараа жилийн улсын төсөвт тусгана.
4.Засгийн газар дараагийн жилийн 03 дугаар сарын 01-ний өдрийн дотор энэ хуулийн 381 дүгээр зүйлийн 3-т заасны дагуу Засгийн газрын тусгай үнэт цаас гаргаж Монголбанканд эзэмшүүлнэ.”

ТӨВ БАНК /МОНГОЛБАНК/-НЫ ТУХАЙ ХУУЛЬД НЭМЭЛТ, 
ӨӨРЧЛӨЛТ ОРУУЛАХ ТУХАЙ ХУУЛИЙГ ДАГАЖ
 МӨРДӨХ ЖУРМЫН ТУХАЙ
1 дүгээр зүйл.2026 оны 12 дугаар сарын 31-ний өдрийн байдлаар Монголбанкны өөрийн хөрөнгийн дутагдлыг Засгийн газар 2031 оны 12 дугаар сарын 31-ний өдрийн дотор нөхсөн байна.
2 дугаар зүйл.Төв банк /Монголбанк/-ны тухай хуулийн 381 дүгээр зүйлд заасан Монголбанкны өөрийн хөрөнгийн дутагдлыг нөхөх зориулалттай Засгийн газрын тусгай үнэт цаасыг гаргах жил тутамын  хэмжээ нэг их наяд төгрөгөөс доошгүй, таваас доошгүй жилийн хугацаатай, гурван хувийн хүүтэй байна. 
3 дугаар зүйл.Урьдчилан тооцоолох боломжгүй нөхцөл байдлын улмаас төсвийн орлого буурах, эсхүл зарлага нэмэгдсэнээр тухайн жилийн төсвийн алдагдал4 хувиар нэмэгдсэн тохиолдолд Монголбанктай зөвшилцсөний үндсэн дээр Засгийн газрын тусгай үнэт цаасны хүүгийн төлбөрийг 2028 оноос эхлэн гурав хүртэл жилийн хугацаанд хойшлуулж, хуримтлагдсан хүүг тухайн төсвийн жилийн эцэст уг үнэт цаасны үндсэн төлбөрийн үлдэгдэл дээр нэмж тооцно. 
4 дүгээр зүйл.Засгийн газрын тусгай үнэт цаасны хугацаа дуусмагц тухайн үнэт цаастай ижил хугацаатай үнэт цаасаар нэг удаа дахин санхүүжүүлж болно. 
5 дугаар зүйл.Засгийн газрын тусгай үнэт цааснаас үүсэх Засгийн газрын өр, хүүгийн зардлыг Засгийн газрын өрийн удирдлагын стратегийн баримт бичиг, төсвийн хүрээний мэдэгдэл, тухайн жилийн төсвийн төсөлд тусгаж батална.
6 дугаар зүйл.Төсвийн тогтвортой байдлын тухай хуульд заасан төсвийн тусгай шаардлагад Засгийн газрын тусгай үнэт цаасны үндсэн болон хүүгийн төлбөрийн өр, холбогдох зардлыг оруулж тооцохгүй.
7 дугаар зүйл.Засгийн газрын тусгай үнэт цаасыг эзэмшиж Монголбанкны өөрийн хөрөнгийн дутагдал нөхөгдсөнөөс хойш тасралтгүй хоёр жилийн хугацаанд Монголбанк цэвэр ашигтай ажилласан тохиолдолд Төв банк /Монголбанк/-ны тухай хуулийн 38 дугаар зүйлд заасны дагуу цэвэр орлогыг улсын төсөвт хуваарилна.
8 дугаар зүйл.Энэ хуулийг Төв банк /Монголбанк/-ны тухай хуульд нэмэлт, өөрчлөлт оруулах тухай 20... оны ... дугаар сарын ...-ны өдрийн хууль хүчин төгөлдөр болсон өдрөөс эхлэн дагаж мөрдөнө.
ТӨСВИЙН ТУХАЙ ХУУЛЬД НЭМЭЛТ 
ОРУУЛАХ ТУХАЙ
1 дүгээр зүйл.Төсвийн тухай хуульд доор дурдсан агуулгатай дараах заалт нэмсүгэй:
1/27 дугаар зүйлийн 27.1.11 дэх заалт:
“27.1.11.төрөөс мөнгөний бодлогын талаар баримтлах үндсэн чиглэлд заасан үзүүлэлтийг тусгасан байх.”
2/32 дугаар зүйлийн 32.2.23 дахь заалт:
“32.2.23.Төв банкны өөрийн хөрөнгийн дутагдлын хэмжээ, түүнийг нөхөх Засгийн газрын тусгай үнэт цаасны хэмжээ, нөхцөл.”
2 дугаар зүйл.Төсвийн тухай хуулийн 8 дугаар зүйлийн 8.1.1 дэх заалтын “дунд хугацааны төсвийн хүрээний мэдэгдлийн төслийг” гэсний дараа “Монголбанкны өөрийн хөрөнгийн дутагдлын хэмжээ, түүнийг нөхөхөд шаардлагатай мөнгөн хөрөнгө, эсвэл Засгийн газрын тусгай үнэт цаасны  хэмжээ,” гэж, мөн зүйлийн 8.1.2 дахь заалтын  “жил бүрийн 03 дугаар сарын 15-ны өдрийн дотор,” гэсний дараа “Монголбанк өөрийн хөрөнгийн дутагдлыг нөхөх шаардлагатай хөрөнгийн хэмжээг тооцож, нөхөх арга хэмжээний үндэслэл, саналын хамт жил бүрийн 04 дүгээр сарын 01-ний өдрийн дотор” гэж нэмсүгэй.
3 дугаар зүйл.Энэ хуулийг Төв банк /Монголбанк/-ны тухай хуульд нэмэлт, өөрчлөлт оруулах тухай 20... оны ... дугаар сарын ...-ны өдрийн хууль хүчин төгөлдөр болсон өдрөөс эхлэн дагаж мөрдөнө.

ӨРИЙН УДИРДЛАГЫН ТУХАЙ ХУУЛЬД
НЭМЭЛТ, ӨӨРЧЛӨЛТ ОРУУЛАХ ТУХАЙ
 
1 дүгээр зүйл.Өрийн удирдлагын тухай хуульд доор дурдсан агуулгатай дараах зүйл, хэсэг, заалт нэмсүгэй:
1/12 дугаар зүйлийн 12.1.8 дахь заалт:
“12.1.8.Төв банк /Монголбанк/-ны тухай хуульд заасны дагуу Монголбанкны өөрийн хөрөнгийн дутагдлыг нөхөх.”
2/26 дугаар зүйлийн 26.13 дахь хэсэг:
“26.13.Засгийн газар энэ хуулийн 12.1.3-т заасан Засгийн газрын дотоод үнэт цаасны зах зээлийг дэмжих зориулалттай Засгийн газрын үнэт цаасыг Засгийн газрын өр, зээллэгийн дээд хэмжээ хэтрэхээс бусад тохиолдолд гаргах үүрэгтэй.”
3/261 дүгээр зүйл.
“261 дүгээр зүйл. Монголбанкны өөрийн хөрөнгийн дутагдлыг нөхөх Засгийн газрын тусгай үнэт цаас гаргах
261.1.Санхүү, төсвийн асуудал эрхэлсэн төрийн захиргааны төв байгууллага нь Монголбанкны өөрийн хөрөнгийн дутагдлыг нөхөх зорилгоор Засгийн газрын тусгай үнэт цаасыг гаргаж, Монголбанканд эзэмшүүлнэ.
261.2.Энэ хуулийн 261.1-д заасан Засгийн газрын тусгай үнэт цаасны дүнг тухайн төсвийн жилд шинээр үүсгэх Засгийн газрын өрийн болон зээллэгийн дээд хэмжээнд оруулж тооцохгүй.
261.3.Санхүү, төсвийн асуудал эрхэлсэн төрийн захиргааны төв байгууллага Засгийн газрын тусгай үнэт цаасны төлбөрийн талаар Засгийн газрын өрийн удирдлагын стратегид тусгах буюу нэмэлт, өөрчлөлт оруулах төслийг боловсруулж, Засгийн газрын хуралдаанаар хэлэлцүүлнэ.
261.4.Засгийн газрын тусгай үнэт цаасны үлдэгдлийг Төсвийн тогтвортой байдлын тухай хуулийн 6.1.4-т заасан төсвийн тусгай шаардлагад оруулахгүйгээр улсын нийт өрийн статистикт тусгай ангиллаар ил тод тайлагнана.”
2 дугаар зүйл.Өрийн удирдлагын тухай хуулийн 14 дүгээр зүйлийн 14.4 дэх хэсгийн “Макро эдийн засгийн голлох үзүүлэлтийн хэлбэлзлээс” гэсний дараа “болон энэ хуулийн 261 дүгээр зүйлд зааснаар Төв банкны өөрийн хөрөнгийн дутагдлыг нөхөхөөс” гэж, 26 дугаар зүйлийн 26.1 дэх хэсгийн  “12.1.1, 12.1.4-12.1.6 ” гэсний дараа “, 12.1.8” гэж тус тус нэмсүгэй.
3 дугаар зүйл.Энэ хуулийг Төв банк /Монголбанк/-ны тухай хуульд нэмэлт, өөрчлөлт оруулах тухай 20... оны ... дугаар сарын ...-ны өдрийн хууль хүчин төгөлдөр болсон өдрөөс эхлэн дагаж мөрдөнө.



“Ойлгомжтой байдал”
Энэ шалгуур үзүүлэлтийн хүрээнд хуулийн төсөл нь боловсруулалтын хувьд Хууль тогтоомжийн тухай хуулийн Дөрөвдүгээр бүлэгт болон Хууль тогтоомжийн төсөл боловсруулах аргачлалд заасан шаардлагыг хангасан эсэхийг, түүнчлэн хэрэглэх, хэрэгжүүлэх этгээдүүд хуулийг нэг мөр ойлгож хэрэглэх, хэрэгжүүлэх боломжтой байдлаар боловсруулагдсан эсэхийг шалгахын тулд хуулийн төслийг бүхэлд нь сонгон авлаа. /Хуулийн төсөл 5 зүйлтэй./

“Хүлээн зөвшөөрөгдөх байдал”
Энэ шалгуур үзүүлэлтийн хүрээнд хуулийн төслийг хэрэгжүүлэх, байгууллага хүлээн зөвшөөрч хэрэгжүүлэх боломжтой эсэхийг судлахаар хуулийн төслөөр үүрэг хүлээлгэсэн, шинэ бүтэц, чиг үүрэг нэмсэн дараах зүйл, хэсэг, заалтыг сонгож авав. 
	Төв банк (Монголбанк)-ны тухай хуульд нэмэлт, өөрчлөлт оруулах тухай хууль
381 дүгээр зүйл.Монголбанкны өөрийн хөрөнгийн дутагдлыг нөхөх
1.Монголбанкны тухайн жилийн санхүүгийн тайлангаар өр төлбөрийн нийт хэмжээ нь түүний нийт хөрөнгийн хэмжээнээс хэтэрсэн тохиолдолд өөрийн хөрөнгө дутагдсанд тооцно.
2.Монголбанк тухайн жилийн баталгаажсан санхүүгийн тайлан дахь өөрийн хөрөнгийн дутагдлыг Засгийн газрын тусгай үнэт цаас гаргаж, нөхөх тухай саналыг боловсруулж, энэ хуулийн 10 дугаар зүйлийн 2 дахь хэсгийн 4-т заасны дагуу төрөөс мөнгөний бодлогын талаар баримтлах үндсэн чиглэлийн төсөлд тусгана.
3.Засгийн газар нь Улсын Их Хурлын баталсан төрөөс мөнгөний бодлогын талаар баримтлах үндсэн чиглэлд заасан Засгийн газрын тусгай үнэт цаасны хэмжээг дараа жилийн улсын төсөвт тусгана.
4.Засгийн газар дараагийн жилийн 03 дугаар сарын 01-ний өдрийн дотор энэ хуулийн 381 дүгээр зүйлийн 3-т заасны дагуу Засгийн газрын тусгай үнэт цаас гаргаж Монголбанканд эзэмшүүлнэ.
Төв банк (Монголбанк)-ны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хууль
6 дугаар зүйл.Төсвийн тогтвортой байдлын тухай хуульд заасан төсвийн тусгай шаардлагад Засгийн газрын тусгай үнэт цаасны үндсэн болон хүүгийн төлбөрийн өр, холбогдох зардлыг оруулж тооцохгүй.
7 дугаар зүйл.Засгийн газрын тусгай үнэт цаасыг эзэмшиж Монголбанкны өөрийн хөрөнгийн дутагдал нөхөгдсөнөөс хойш тасралтгүй хоёр жилийн хугацаанд Монголбанк цэвэр ашигтай ажилласан тохиолдолд Төв банк /Монголбанк/-ны тухай хуулийн 38 дугаар зүйлд заасны дагуу цэвэр орлогыг улсын төсөвт хуваарилна.
Төсвийн тогтвортой байдлын тухай хуульд нэмэлт оруулах тухай хууль
2 дугаар зүйл.Төсвийн тогтвортой байдлын тухай хуулийн 12 дугаар зүйлийн 12.4 дэх хэсгийн “тооцооны үндэслэл” гэсний дараа “Монголбанк Төв банк /Монголбанк/-ны тухай хуулийн 381 дүгээр зүйлийн 1 дэх хэсэгт заасан өөрийн хөрөнгийн дутагдлын хэмжээ, түүний шалтгаан, түүнийг шийдвэрлэх арга хэмжээний санал” гэж нэмсүгэй.

 Өрийн удирдлагын тухай хуульд нэмэлт, өөрчлөлт оруулах тухай
2 дугаар зүйл.Өрийн удирдлагын тухай хуулийн 14 дүгээр зүйлийн 14.4 дэх хэсгийн “Макро эдийн засгийн голлох үзүүлэлтийн хэлбэлзлээс” гэсний дараа “болон энэ хуулийн 261 дүгээр зүйлд зааснаар Төв банкны өөрийн хөрөнгийн дутагдлыг нөхөхөөс” гэж, 26 дугаар зүйлийн 26.1 дэх хэсгийн  “12.1.1, 12.1.4-12.1.6 ” гэсний дараа “, 12.1.8” гэж тус тус нэмсүгэй.
Ашигт малтмалын тухай хуульд нэмэлт, өөрчлөлт оруулах тухай
2 дугаар зүйл. Ашигт малтмалын тухай хуулийн 35 дугаар зүйлийн 35.6 дахь хэсгийн “тухайн санхүүгийн жилдээ багтааж тушаана” гэснийг “Монголбанк, түүнээс эрх олгосон банканд худалдана” гэж, 47 дугаар зүйлийн 47.3.2 дахь заалтын “5.0” гэснийг “2.5” гэж тус тус өөрчилсүгэй.



“Харилцан уялдаа” 
Энэ шалгуур үзүүлэлтийн хүрээнд аргачлалд тусгасан хуулийн төслийн үр нөлөөг үнэлэх стандарт асуултуудад хариулах замаар уялдаа холбоог шалгахын тулд хуулийн төслийг бүхэлд нь сонгон авлаа. 
ДӨРӨВ. УРЬДЧИЛАН СОНГОСОН ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ ХУУЛИЙН ТӨСЛИЙН ҮР НӨЛӨӨГ ҮНЭЛСЭН БАЙДАЛ

Өмнөх үе шатуудад хуулийн төслийн үр нөлөөг үнэлэх шалгуур үзүүлэлтийг сонгож, үр нөлөөг үнэлэх хэсгээ тогтоосон бөгөөд урьдчилан сонгосон шалгуур үзүүлэлтэд тохирсон аргачлалд тодорхойлогдсон дараах шалгах хэрэгслүүд байна. 

	Д/д
	Шалгуур үзүүлэлт
	Үр нөлөөг үнэлэх хэсэг
	Тохирох шалгах хэрэгсэл

	1
	Зорилгод хүрэх байдал
	Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн 4 дүгээр зүйлийн 4.1  хэсэг,
381 дугаар зүйлийн 381.1.1, 381.1.2, 381.1.3,  381.1.4 дэх заалт
                                            
	Зорилгод дүн шинжилгээ хийх

	2
	Практикт хэрэгжих боломж
	Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн 381 дугаар зүйлийн 381.1.1, 381.1.2, 381.1.3, 381.1.4 дэх заалт 
Төв банк (Монголбанк)-ны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн 1, 2, 3, 4, 5, 7 дугаар заалт
Төсвийн тухай хуулийн 27.1.11, 32.2.23 дахь заалт
Өрийн удирдлагын тухай хуулийн 261.1 дүгээр зүйлийн 261.1.1, 261.1.2, 26.13 дахь хэсэг
	Практикт турших

	3
	Ойлгомжтой байдал
	Хуулийн төсөл бүхэлдээ
	Ойлгомжтой байдлыг судлах

	4
	Хүлээн зөвшөөрөгдөх байдал
	Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн 381 дугаар зүйлийн 381.1.1, 381.1.2, 381.1.3, 381.1.4 дэх заалт Төв банк (Монголбанк)-ны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн 6, 7 дугаар зүйл, Төсвийн тогтвортой байдлын тухай хуульд нэмэлт оруулах тухай хуулийн 2 дугаар зүйл, Өрийн удирдлагын тухай хуульд нэмэлт, өөрчлөлт оруулах тухай хуулийн 2 дугаар зүйл, Ашигт малтмалын тухай хуульд нэмэлт, өөрчлөлт оруулах тухай хуулийн 2 дугаар зүйл

	Хүлээн зөвшөөрөгдөх байдлын судалгаа хийх, холбогдох байгууллагуудаас  бичгээр санал авах

	5
	Харилцан уялдаа
	Хуулийн төсөл бүхэлдээ
	Хуулийн төслийн уялдаа холбоог шалгах


Дээрх шалгах хэрэгслийн дагуу хуулийн төслийн үр нөлөөг дараах байдлаар үнэллээ.
 4.1 “Зорилгод хүрэх байдал” шалгуур үзүүлэлтийн хүрээнд хийсэн үнэлгээ: 

Монголбанкны үндсэн зорилтыг улс төрийн зорилгоор харилцан адилгүй байдлаар тайлбарлан олон нийтийг төөрөгдүүлж, өөрчлөн тайлбарласан агуулгаар үйл ажиллагаа явуулахыг төв банкнаас шаардах тохиолдол гарсаар байгаа бөгөөд төв банк улс төр, Засгийн газраас удирдлага, шийдвэр, санхүүгийн хувьд хараат байх бодит эрсдэл үүсээд байна. Энэ нь Монголбанкны зорилгын тодорхой байдал, түүний удирдлагын томилгоо болон албан тушаалаас чөлөөлөх үндэслэл, Засгийн газарт зээл олгох, түүнтэй харилцах зэрэг Төв банкны бие даасан байдлын үзүүлэлтүүд олон улсад хүлээн зөвшөөрөгдсөн жишгээс зөрүүтэйгээс гадна, хуулийн хэрэгжилтээс шалтгаалж Монголбанкны удирдлага сонгуулийн мөчлөгтэй давхцаж, солигддог, Улсын Их Хурал болон Засгийн газраас мөнгөний бодлогын хэрэгжилтийг алдагдуулах арга хэмжээ,  хөтөлбөрийг Монголбанкинд үүрэг, зөвлөмж байдлаар өгч, хэрэгжүүлж байгаатай холбоотой юм.

	Төв банкны бие даасан, хараат бус байдал хангагдаж байгаа эсэх нь түүний зорилтод чиглэсэн үйл ажиллагааны үр дүнтэй шууд холбоотой болохыг олон улсын туршлага болон эрдэмтдийн хийсэн судалгаагаар тогтоосон байдаг. Иймээс Монгол улсын макро эдийн засгийн үзүүлэлтүүдэд үүсч буй зарим асуудал нь Монголбанкны бие даасан хараат бус байдал хангагдаагүйтэй шууд холбоотой гэж харж болохоор байна. Түүнчлэн, төв банкны 2025 онд хуримтлагдсан алдагдал 6.9 их наяд төгрөгт, өөрийн хөрөнгө -4.8 их наяд төгрөгт хүрсэн нь мөнгөний бодлогын үр нөлөө, төв банкны бие даасан байдлыг сулруулж байна.  

Дээрх асуудлуудыг шийдвэрлэх хүрээнд Төв банкны тухай хуульд нэмэлт, өөрчлөлт оруулах тухай хуулийн төслийг Монголбанкны бие даасан, хараат бус байдлыг хангалттай түвшинд хүргэх зорилгоор боловсруулсан байх тул хуулийн төслийн зорилго нь түүнийг боловсруулах болсон үндэслэл, хэрэгцээ шаардлагад нийцэж байна.  

Хуулийн төслийн зорилго, зорилтыг хуулийн төслийн зохицуулалт хангахад чиглэсэн, зорилгыг хангах боломжтой байдлаар томьёологдсон эсэхийг үнэлэхээр хуулийн төслийн зорилго, зорилтыг сонгож авсан дараах зохицуулалтуудтай харьцуулан дүн шинжилгээ хийлээ.

Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн 4 дүгээр зүйлийн 4.1 дэх хэсэгт дүн шинжилгээ хийсэн байдал: 

	4 дүгээр зүйл. Монголбанкны үндсэн зорилт
1. Монголбанкны үндсэн зорилт нь үнийн тогтвортой байдлыг хангахад оршино. 

Тайлбар: Үнийн тогтвортой байдлыг хэрэглээний үнийн индексээр хэмжих инфляцын зорилтот түвшнээр тодорхойлно.




Монгол Улсын 1991 онд нэгдэн орсон Олон улсын валютын сангийн үүсгэн байгуулах гэрээний 4 дэх зүйлийн 4.1.1-т заасны дагуу олон улсын гэрээний гишүүн улс орнууд нь "үнийн тогтвортой байдал бүхий эдийн засгийн хөгжилд чиглэсэн эдийн засгийн болон санхүүгийн бодлого хэрэгжүүлэх" үүрэгтэй бөгөөд үүний дагуу "үнийн тогтвортой байдлыг хангах" мөнгөний бодлогын зорилтыг хуульчилж, түүнд чиглэсэн үйл ажиллагаа явуулах нөхцөлийг хангах үүргийг хүлээдэг.
Дээрх олон улсын гэрээний гишүүн улс орнуудаас эрх зүйн тогтолцоо, эдийн засаг, соёл, түүх, газар зүйн байршил, индекст өндөр үнэлгээ авсан зэргээрээ Монгол Улсын хууль, эрх зүйн орчинг харьцуулж дүгнэхэд тохиромжтой Польш, Өмнөд Солонгос, Швед, Герман, Япон зэрэг улсуудын Төв банкны тухай хуулийг судалж үзэхэд эдгээр улсын төв банкны үндсэн зорилт нь “Үнийн тогтвортой байдал”-ыг хангах болохыг шууд зааж өгсөн байна.
Монгол Улсын хувьд Төв банк (Монголбанк)-ны тухай хуульд “Монголбанкны үндсэн зорилт нь үндэсний мөнгөн тэмдэгт-төгрөгийн тогтвортой байдлыг хангах” гэж тодорхойгүй заасан бөгөөд Монголбанкнаас боловсруулж, Улсын Их Хурлаас баталсан төрийн мөнгөний бодлогын үндсэн чиглэлд “үнийн тогтвортой байдлыг хангах” үндсэн зорилттой зэрэгцүүлэн макро эдийн засаг, банк санхүүгийн тогтвортой байдлыг хангах, санхүүгийн зах зээлийн дэд бүтэц, түүний институцийг бэхжүүлэх зорилтыг тусгадаг. Мөн эдгээр зорилт үндсэн зорилттой харшилдах тохиолдлоос сэргийлэх зорилгоор тодорхой эрэмбэ дараалал зааж өгөөгүй зэргээс “үнийн тогтвортой байдлыг хангах” нь Монголбанкны үндсэн зорилт байх зохицуулалт хэрэгжихгүй байна гэж дүгнэхээр байна.
Иймд, Монголбанкны үндсэн зорилтыг “үнийн тогтвортой байдлыг хангах” хэмээн хуулийн төсөлд шууд тусгасан нь Монголбанк өөрийн үндсэн зорилтод нийцэхгүй чиглэл, зөвлөмжийг биелүүлэх, үндсэн зорилтын өмнө өөр бусад зорилтыг тавих, үүнээс үүдэн Монголбанкны үндсэн зорилт алдагдах явдлыг зогсоож, бие даасан, хараат бусаар “үнийн тогтвортой байдлыг хангах” үндсэн зорилтот үйл ажиллагаагаа явуулах эрх зүйн орчин бүрдэх боломжтой байна.
Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн 381 дугаар зүйлийн 381.1.1, 381.1.2, 381.1.3 дахь хэсэгт дүн шинжилгээ хийсэн байдал:

	381 дүгээр зүйл.Монголбанкны өөрийн хөрөнгийн дутагдлыг нөхөх
1.Монголбанкны тухайн жилийн санхүүгийн тайлангаар өр төлбөрийн нийт хэмжээ нь түүний нийт хөрөнгийн хэмжээнээс хэтэрсэн тохиолдолд өөрийн хөрөнгө дутагдсанд тооцно.
2.Монголбанк тухайн жилийн баталгаажсан санхүүгийн тайлан дахь өөрийн хөрөнгийн дутагдлыг Засгийн газрын тусгай үнэт цаас гаргаж, нөхөх тухай саналыг боловсруулж, энэ хуулийн 10 дугаар зүйлийн 2 дахь хэсгийн 4-т заасны дагуу төрөөс мөнгөний бодлогын талаар баримтлах үндсэн чиглэлийн төсөлд тусгана.
3.Засгийн газар нь Улсын Их Хурлын баталсан төрөөс мөнгөний бодлогын талаар баримтлах үндсэн чиглэлд заасан Засгийн газрын тусгай үнэт цаасны хэмжээг дараа жилийн улсын төсөвт тусгана.
4.Засгийн газар дараагийн жилийн 03 дугаар сарын 01-ний өдрийн дотор энэ хуулийн 381 дүгээр зүйлийн 3-т заасны дагуу Засгийн газрын тусгай үнэт цаас гаргаж Монголбанканд эзэмшүүлнэ.”



Төв банк (Монголбанк)-ны тухай хуулийн 381 дүгээр зүйлд тусгагдсан нэмэлт, өөрчлөлт нь Монголбанкны санхүүгийн бие даасан байдлыг хангах замаар хуулийн төслийн үндсэн зорилгод хүрэх хамгийн бодитой хөшүүрэг болж байна. Төв банк мөнгөний бодлогын хэрэгслийг ашиглах, тэр дундаа зах зээл дэх мөнгөний илүүдэл нийлүүлэлтийг татах зорилгоор Төв банкны үнэт цаас гаргах явцад хүүгийн зардал хүлээж, үүнээс үүдэн өөрийн хөрөнгө нь багасах буюу сөрөг утгатай болох эрсдэл тогтмол тулгардаг билээ. Одоогийн хүчин төгөлдөр мөрдөгдөж буй хууль тогтоомжид ийнхүү үүссэн алдагдлыг хэрхэн, ямар хугацаанд, ямар эх үүсвэрээр нөхөх нь тодорхойгүй байснаас Монголбанкны балансын алдагдал олон жилийн турш хуримтлагдаж, улмаар мөнгөний бодлогын дамжуулах механизмын үр нөлөө сулрах, Төв банк Засгийн газраас санхүүгийн хувьд хараат болох нөхцөлийг бүрдүүлсээр ирсэн юм.
Хуулийн төслийн шинэ зохицуулалтаар Монголбанкны аудитлагдсан санхүүгийн тайлангаар нийт өр төлбөрийн хэмжээ нь нийт хөрөнгийн хэмжээнээс хэтэрч, өөрийн хөрөнгө дутсан тохиолдолд уг дутагдлыг Засгийн газрын үнэт цаасаар нөхөх саналыг Мөнгөний бодлогын үндсэн чиглэлийн төсөлд заавал тусгахаар үүрэгжүүлсэн байна. Ийнхүү процессыг үе шаттайгаар, тодорхой зааж өгсөн нь Засгийн газар болон Монголбанкны хооронд үүсдэг тодорхойгүй харилцааг арилгаж, санхүүгийн механизмыг бодит байдал дээр хэрэгжих боломжтой болгожээ. Тухайлбал, Засгийн газар Улсын Их Хурлын баталсан хэмжээгээр үнэт цаас гаргах асуудлыг дараа жилийн улсын төсөвт тусгаж, 3 дугаар сарын 1-ний дотор багтаан Монголбанкинд эзэмшүүлэхээр хуульчилсан нь хариуцлагыг цаг хугацааны хязгаартай тогтоож өгсөн ач холбогдолтой юм.
Энэхүү зохицуулалт нь Төв банкны санхүүгийн дархлааг хуулиар хамгаалж, Засгийн газрын зүгээс хүлээх үүргийг тодорхой болгосноор Төв банкны бие даасан, хараат бус байдлыг бэхжүүлэх ерөнхий зорилгод бүрэн нийцэж байна. Дүгнэж үзвэл, хуулийн төслийн дээрх зохицуулалт нь Монголбанкны балансыг хэвийн болгож, мөнгөний бодлогын хэрэгслийг үр дүнтэй ашиглах санхүүгийн чадавхыг баталгаажуулж байгаа тул хуулийн төслийн үндсэн зорилгод хүрэх эрх зүйн бүрэн үндэслэл болно гэж үзэж байна.

4.2 “Практикт хэрэгжих боломж” шалгуур үзүүлэлтийн хүрээнд хийсэн үнэлгээ: 
Хуулийн төслийн зохицуулалт нь практикт хэрэгжих боломжтой эсэхийг үнэлэхээр хуулийн төслөөс сонгож авсан дараах зохицуулалтын талаар туршсан байдалд дүн шинжилгээ хийх, санал авч дүгнэлт гаргах замаар үр нөлөөг нь судаллаа.

Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн 381 дугаар зүйлийн 381.1.1, 381.1.2, 381.1.3, 381.1.4 дэх заалтад дүн шинжилгээ хийсэн байдал:

	381 дүгээр зүйл.Монголбанкны өөрийн хөрөнгийн дутагдлыг нөхөх
1.Монголбанкны тухайн жилийн санхүүгийн тайлангаар өр төлбөрийн нийт хэмжээ нь түүний нийт хөрөнгийн хэмжээнээс хэтэрсэн тохиолдолд өөрийн хөрөнгө дутагдсанд тооцно.
2.Монголбанк тухайн жилийн баталгаажсан санхүүгийн тайлан дахь өөрийн хөрөнгийн дутагдлыг Засгийн газрын тусгай үнэт цаас гаргаж, нөхөх тухай саналыг боловсруулж, энэ хуулийн 10 дугаар зүйлийн 2 дахь хэсгийн 4-т заасны дагуу төрөөс мөнгөний бодлогын талаар баримтлах үндсэн чиглэлийн төсөлд тусгана.
3.Засгийн газар нь Улсын Их Хурлын баталсан төрөөс мөнгөний бодлогын талаар баримтлах үндсэн чиглэлд заасан Засгийн газрын тусгай үнэт цаасны хэмжээг дараа жилийн улсын төсөвт тусгана.
4.Засгийн газар дараагийн жилийн 03 дугаар сарын 01-ний өдрийн дотор энэ хуулийн 381 дүгээр зүйлийн 3-т заасны дагуу Засгийн газрын тусгай үнэт цаас гаргаж Монголбанканд эзэмшүүлнэ.”



Хуулийн төслийн уг зохицуулалт нь Монголбанкны алдагдлыг нөхөх үйл ажиллагааг Засгийн газар болон Улсын Их Хурлын төсөв, мөнгөний бодлогын төлөвлөлтийн циклтэй шууд уялдуулж өгснөөрөө практикт хэрэгжих бүрэн боломжтой механизмыг бүрдүүлжээ. Өмнө нь Төв банкны алдагдлыг хэрхэн нөхөх асуудал хууль зүйн хувьд ерөнхий тунхаглалын шинжтэй, нарийвчилсан процессгүй байсан бол шинэ заалтаар алдагдлыг тодорхойлох аргачлал, тайлагнах хугацаа, нөхөх хэлбэрийг (Засгийн газрын үнэт цаас) нэг бүрчлэн зааж өгсөн байна.
Практик хэрэгжилтийн хувьд "дараа жилийн 3 дугаар сарын 1-ний дотор" гэж цаг хугацааны тодорхой хязгаар тогтоосон нь Засгийн газар болон Сангийн яамны зүгээс хүлээх хариуцлагыг эргэх холбоотой, хяналттай болгож байгаа юм. Ингэснээр Төв банкны балансын алдагдал олон жилээр хуримтлагдаж, мөнгөний бодлогын хэрэгсэл царцах эрсдэлээс бодитойгоор сэргийлнэ. Мөн алдагдлыг нөхөх саналыг "Төрөөс мөнгөний бодлогын талаар баримтлах үндсэн чиглэл"-д тусгахаар заасан нь Төв банк болон Засгийн газар хоорондын санхүүгийн харилцааг ил тод, институцийн түвшинд шийдвэрлэх боломжийг олгож байна.
Түүнчлэн, алдагдлыг Засгийн газрын үнэт цаасаар нөхөх нь улсын төсөвт бэлэн мөнгөний шууд ачаалал ирэхээс сэргийлэхийн зэрэгцээ Монголбанкны баланс дахь хөрөнгийн чанарыг сайжруулж, зах зээл дээр мөнгөний бодлогын үйл ажиллагааг саадгүй явуулах санхүүгийн чадавхыг практикт бодитойгоор баталгаажуулж байна. Энэ нь хууль хэрэгжих санхүүгийн болон процессын дэд бүтэц нь төрийн байгууллагуудын өнөөгийн уялдаа холбоонд бүрэн нийцэж байгааг илтгэнэ. 
Төв банк (Монголбанк)-ны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн 1, 2, 3, 4, 5, 7 дугаар зүйлд дүн шинжилгээ хийсэн байдал:
	1 дүгээр зүйл.2026 оны 12 дугаар сарын 31-ний өдрийн байдлаар Монголбанкны өөрийн хөрөнгийн дутагдлыг Засгийн газар 2031 оны 12 дугаар сарын 31-ний өдрийн дотор нөхсөн байна.
2 дугаар зүйл.Төв банк /Монголбанк/-ны тухай хуулийн 381 дүгээр зүйлд заасан Монголбанкны өөрийн хөрөнгийн дутагдлыг нөхөх зориулалттай Засгийн газрын тусгай үнэт цаасыг гаргах жил тутамын  хэмжээ нэг их наяд төгрөгөөс доошгүй, таваас доошгүй жилийн хугацаатай, гурван хувийн хүүтэй байна. 
3 дугаар зүйл.Урьдчилан тооцоолох боломжгүй нөхцөл байдлын улмаас төсвийн орлого буурах, эсхүл зарлага нэмэгдсэнээр тухайн жилийн төсвийн алдагдал ... хувиар нэмэгдсэн тохиолдолд Монголбанктай зөвшилцсөний үндсэн дээр Засгийн газрын тусгай үнэт цаасны хүүгийн төлбөрийг 2028 оноос эхлэн гурав хүртэл жилийн хугацаанд хойшлуулж, хуримтлагдсан хүүг тухайн төсвийн жилийн эцэст уг үнэт цаасны үндсэн төлбөрийн үлдэгдэл дээр нэмж тооцно. 
4 дүгээр зүйл.Засгийн газрын тусгай үнэт цаасны хугацаа дуусмагц тухайн үнэт цаастай ижил хугацаатай үнэт цаасаар нэг удаа дахин санхүүжүүлж болно. 
5 дугаар зүйл.Засгийн газрын тусгай үнэт цааснаас үүсэх Засгийн газрын өр, хүүгийн зардлыг Засгийн газрын өрийн удирдлагын стратегийн баримт бичиг, төсвийн хүрээний мэдэгдэл, тухайн жилийн төсвийн төсөлд тусгаж батална.
6 дугаар зүйл.Төсвийн тогтвортой байдлын тухай хуульд заасан төсвийн тусгай шаардлагад Засгийн газрын тусгай үнэт цаасны үндсэн болон хүүгийн төлбөрийн өр, холбогдох зардлыг оруулж тооцохгүй.
7 дугаар зүйл.Засгийн газрын тусгай үнэт цаасыг эзэмшиж Монголбанкны өөрийн хөрөнгийн дутагдал нөхөгдсөнөөс хойш тасралтгүй хоёр жилийн хугацаанд Монголбанк цэвэр ашигтай ажилласан тохиолдолд Төв банк /Монголбанк/-ны тухай хуулийн 38 дугаар зүйлд заасны дагуу цэвэр орлогыг улсын төсөвт хуваарилна. 


Төв банкны тухай хуулийг дагаж мөрдөх журмын тухай хуулийн төслийн эдгээр зохицуулалтууд нь Монголбанкны олон жил хуримтлагдсан 6.9 их наяд төгрөгийн алдагдал болон өөрийн хөрөнгийн 4.8 их наяд төгрөгийн дутагдлыг эрх зүйн хүрээнд үе шаттай арилгах, санхүүгийн чадавхыг нь бодитоор нөхөн сэргээх хэрэгжихүйц механизмыг бүрдүүлж байна. Хуулийн төсөлд 2026 оны эцсийн үлдэгдлээрх дутагдлыг 2031 он хүртэлх таван жилийн хугацаанд жил бүр нэг их наяд төгрөгөөс доошгүй хэмжээтэй Засгийн газрын тусгай үнэт цаас гаргах замаар нөхөхөөр заасан нь төсвийн ачааллыг урт хугацаанд жигд хуваарилж, санхүүгийн тодорхойгүй байдлыг арилгах практик ач холбогдолтой юм.
Уг тусгай үнэт цаасны хүүг жилийн гурван хувь буюу зах зээлийн жишгээс бага тогтоосон нь төсвөөс гарах хүүгийн зардлын дарамтыг бууруулахын зэрэгцээ Төв банкны бодлогын хүүгийн зардлыг жилд дунджаар 330 тэрбум төгрөгөөр хэмнэх бодит тооцоололд үндэслэгдсэн байна. Мөн үнэт цаасны хугацаа дуусмагц нэг удаа дахин санхүүжүүлэх боломжийг хуульчилсан нь Засгийн газарт төлбөрийн чадварын эрсдэл үүсгэхгүйгээр өрийн удирдлагыг уян хатан хэрэгжүүлэх боломжийг олгож байна. Энэхүү үйл ажиллагааг Өрийн удирдлагын стратеги болон Төсвийн хүрээний мэдэгдэлд тусгахаар үүрэгжүүлсэн нь төрийн санхүүгийн төлөвлөлтийн институцийн тогтолцоотой бүрэн уялдаж байгааг илтгэнэ.
Практикт хэрэгжих хамгийн гол хөшүүрэг нь эдгээр үнэт цаасны төлбөр болон холбогдох зардлыг Төсвийн тогтвортой байдлын тухай хуульд заасан төсвийн тусгай шаардлага буюу өрийн таазанд оруулж тооцохгүй байхаар заасан зохицуулалт юм. Ингэснээр төсвийн бусад зардлыг танахгүйгээр Төв банкийг дахин хөрөнгөжүүлэх практик гарц нээгдэж, хууль хоорондын зөрчилгүйгээр хэрэгжих эрх зүйн баталгаа бүрдэж байна. Ийнхүү Олон улсын валютын сангийн зөвлөмжид нийцсэн, тодорхой цаг хугацаа болон санхүүгийн эх үүсвэрийн төлөвлөлттэй уг хуулийн төсөл нь Монгол Улсын санхүүгийн зах зээлийг эрүүлжүүлэх, Төв банкны хараат бус байдлыг бэхжүүлэх бодлогын зорилтод хүрэх практикт хэрэгжих бүрэн боломжтой эрх зүйн шийдэл гэж үнэлэгдэж байна.
Төсвийн тухай хуульд нэмэлт өөрчлөлт оруулах тухай хуулийн 27.1.11, 32.2.23 дахь заалтад дүн шинжилгээ хийсэн байдал:
	1/ 27.1.11 дэх заалт:
27.1.11. төрөөс мөнгөний бодлогын талаар баримтлах үндсэн чиглэлд заасан үзүүлэлтийг тусгасан байх
2/ 32.2.23 дахь заалт
32.2.23. Төв банкны өөрийн хөрөнгийн дутагдлын хэмжээ, түүнийг нөхөх засгийн газрын үнэт цаасны хэмжээ, нөхцөл


Төсвийн тухай хуулийн 27.1.11 болон 32.2.23 дахь заалтуудад оруулж буй нэмэлтүүд нь Төв банкны санхүүгийн чадавхыг бэхжүүлэх асуудлыг улсын төсвийн төлөвлөлтийн үндсэн циклтэй шууд уялдуулж, практикт хэрэгжих эрх зүйн баталгааг бүрдүүлж байна. Хуулийн 27.1.11 дэх заалтаар Дунд хугацааны төсвийн хүрээний мэдэгдэлд Төв банкны өөрийн хөрөнгийг нөхөхтэй холбоотой үзүүлэлтүүдийг заавал тусгахаар үүрэгжүүлсэн нь төсөв болон мөнгөний бодлогын уялдааг институцийн түвшинд хангаж байгаа юм. Ингэснээр Төв банкны алдагдлыг нөхөх асуудал нь макро эдийн засгийн дунд хугацааны төлөвлөлтийн салшгүй хэсэг болж байна.
Мөн 32.2.23 дахь заалтаар жил бүрийн улсын төсвийн төсөлд Төв банкны өөрийн хөрөнгийн дутагдал, түүнийг нөхөх Засгийн газрын үнэт цаасны хэмжээ, нөхцөлийг тодорхой тусгахаар заасан нь санхүүгийн механизмыг ил тод, бодитой болгожээ. Энэхүү зохицуулалт нь 4.8 их наяд төгрөгийн дутагдлыг нөхөхөд чиглэсэн Засгийн газрын тусгай үнэт цаас гаргах үйл ажиллагааг улсын төсвийн хуулиар жил бүр баталгаажуулж, практикт ямар нэгэн саадгүй хэрэгжих эрх зүйн гол хөшүүрэг болж байна. Дүгнэж үзвэл, эдгээр өөрчлөлтүүд нь Төв банкны санхүүгийн бие даасан байдлыг төсвийн бодит нөөцтэй уялдуулж, хуулийн хэрэгжилтийг хянах боломжийг практикт нэмэгдүүлж байна.
Өрийн удирдлагын тухай хуулийн 261 дүгээр зүйлийн 261.1.1, 261.1.2, 26.13 дахь хэсэгт дүн шинжилгээ хийсэн байдал:
	261 дүгээр зүйл. Монголбанкны өөрийн хөрөнгийн дутагдлыг нөхөх Засгийн газрын тусгай үнэт цаас гаргах
261.1.Санхүү, төсвийн асуудал эрхэлсэн төрийн захиргааны төв байгууллага нь Монголбанкны өөрийн хөрөнгийн дутагдлыг нөхөх зорилгоор Засгийн газрын тусгай үнэт цаасыг гаргаж, Монголбанканд эзэмшүүлнэ.
261.2.Энэ хуулийн 261.1-д заасан Засгийн газрын тусгай үнэт цаасны дүнг тухайн төсвийн жилд шинээр үүсгэх Засгийн газрын өрийн болон зээллэгийн дээд хэмжээнд оруулж тооцохгүй.
261.3.Санхүү, төсвийн асуудал эрхэлсэн төрийн захиргааны төв байгууллага Засгийн газрын тусгай үнэт цаасны төлбөрийн талаар Засгийн газрын өрийн удирдлагын стратегид тусгах буюу нэмэлт, өөрчлөлт оруулах төслийг боловсруулж, Засгийн газрын хуралдаанаар хэлэлцүүлнэ.
261.4.Засгийн газрын тусгай үнэт цаасны үлдэгдлийг Төсвийн тогтвортой байдлын тухай хуулийн 6.1.4-т заасан төсвийн тусгай шаардлагад оруулахгүйгээр улсын нийт өрийн статистикт тусгай ангиллаар ил тод тайлагнана.”
2 дугаар зүйл.Өрийн удирдлагын тухай хуулийн 14 дүгээр зүйлийн 14.4 дэх хэсгийн “Макро эдийн засгийн голлох үзүүлэлтийн хэлбэлзлээс” гэсний дараа “болон энэ хуулийн 261 дүгээр зүйлд зааснаар Төв банкны өөрийн хөрөнгийн дутагдлыг нөхөхөөс” гэж, 26 дугаар зүйлийн 26.1 дэх хэсгийн  “12.1.1, 12.1.4-12.1.6 ” гэсний дараа “, 12.1.8” гэж тус тус нэмсүгэй 


Өрийн удирдлагын тухай хуульд оруулж буй эдгээр нэмэлтүүд нь Төв банкны өөрийн хөрөнгийн дутагдлыг нөхөх үйл ажиллагааг Засгийн газрын өрийн удирдлагын нэгдсэн бодлоготой уялдуулж, практикт хэрэгжих эрх зүйн баталгааг бүрдүүлж байна. Хуулийн 261.1.1 болон 261.1.2 дахь заалтаар Төв банкны өөрийн хөрөнгийг нөхөх үнэт цаас гаргах асуудлыг Засгийн газрын өрийн удирдлагын стратегийн баримт бичигт заавал тусгаж, шинээр үүсгэх өрийн дээд хэмжээнд багтаан төсвийн төсөлд тусгахаар үүрэгжүүлсэн байна. Энэ нь Төв банкны санхүүгийн дархлааг дэмжих ажиллагааг Засгийн газрын өрийн тогтвортой байдлын тооцоололтой нэгтгэж, санхүүгийн болон бодлогын зөрчил үүсэхгүйгээр практикт хэрэгжих боломжийг олгож байгаа юм.
Хуулийн 26.13 дахь хэсэгт оруулсан өөрчлөлт нь Засгийн газрын дотоод үнэт цаас гаргах ажиллагааг "үзэмжээр" шийддэг байсныг зогсоож, тодорхой нөхцөлд заавал гаргах "үүрэг" болгон хувиргаснаараа практик ач холбогдолтой болжээ. Одоогийн хүчин төгөлдөр зохицуулалтаар Засгийн газар үнэт цаас гаргахгүй байх боломжтой байсан нь Төв банкны балансын алдагдлыг олон жил хуримтлуулах нэг шалтгаан болж байсан бол, шинэ заалтаар өрийн дээд хэмжээнд багтаж байгаа тохиолдолд үнэт цаас гаргаж Монголбанкинд эзэмшүүлэх үүргийг заавал хүлээхээр болж байна. Энэ нь Төв банкны алдагдлыг нөхөх үйл явцыг улс төрийн шийдвэрээс хараат бус, хуулийн дагуу тогтмол хэрэгжих "автомат" механизм болгон баталгаажуулж байгаа юм.
Дүгнэж үзвэл, Өрийн удирдлагын тухай хуулийн эдгээр зохицуулалт нь Төв банкны санхүүгийн чадавхыг сэргээхэд чиглэсэн Засгийн газрын үүрэг хариуцлагыг тодорхой болгож, улсын өрийн удирдлагын тогтолцоонд ямар нэгэн саадгүйгээр практикт хэрэгжих эрх зүйн бүрэн үндэслэл болж байна.

4.3. “Ойлгомжтой байдлыг судлах” шалгуур үзүүлэлтийн хүрээнд хийсэн үнэлгээ:
Хуулийн төсөл нь хэрэгжүүлэх, хэрэглэх этгээдэд ойлгомжтой байдлаар томьёологдсон эсэхийг тогтоох зорилгоор Монголбанкнаас санал авахад хуулийн төслийн ойлгомжтой байдал гэсэн шалгах хэрэгслийн хүрээнд ойлгомжгүй байгаа зохицуулалт байхгүй тухай дараах саналаа ирүүлсэн байна. 

	№
	Санал ирүүлсэн байгууллагын нэр
	Саналын агуулга
	Ойлгомжгүй байгаа хуулийн төслийн зохицуулалт

	1
	Монголбанк
	Төв банк (Монголбанк)-ны тухай хуульд нэмэлт, өөрчлөлт оруулах  тухай хуулийн төсөл нь зөв ойлгож, хэрэгжүүлэх боломжтой байдлаар боловсруулагдсан байна.
	-



Түүнчлэн энэхүү шалгах хэрэгслийн дагуу хуулийн төслийг Хууль тогтоомжийн тухай хуулийн 29 дүгээр зүйлд заасан хууль тогтоомжийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлагад нийцүүлэн боловсруулсан эсэхийг Хууль тогтоомжийн тухай хуулийн дараах заалтад заасан шаардлагыг хангасан эсэхэд хариулт өгөх замаар шалгалаа. 

	Хууль тогтоомжийн тухай хуулийн 29 дүгээр зүйлд заасан Хуулийн төслийн эх бичвэрийн агуулгад тавих нийтлэг шаардлага

	Хууль тогтоомжийн тухай хуулийн зохицуулалт
	Хуулийн төслийн зохицуулалтад үнэлгээ хийсэн байдал

	29.1.1.Монгол Улсын Үндсэн хууль, Монгол Улсын олон улсын гэрээнд нийцсэн, бусад хууль, үндэсний аюулгүй байдлын үзэл баримтлалтай уялдсан байх;
	1. Монгол улсын Үндсэн хуулийн Хоринтавдугаар дугаар зүйлийн 7 дахь хэсэгт заасан Улсын Их Хурлын онцгой бүрэн эрх "Төрийн ... мөнгөний бодлогын үндсэн чиглэлийг тодорхойлох"-той хуулийн төсөлд дурдсан Монголбанкны үндсэн зорилт үнийн тогтвортой байдлыг хангахад чиглэх зохицуулалт уялдаж буй эсэхийг шалгаж үзлээ. Хуулийн төслийн зохицуулалт нь төв банкны үндсэн зорилтыг тодорхой болгож хуульчилсан, харин хууль тогтоох байгууллагаас төрийн мөнгөний бодлогын үндсэн чиглэлийг тодорхойлох бүрэн эрхийг хөндөхгүй тул хуулийн төслийн зохицуулалт Монгол Улсын Үндсэн хуульд нийцтэй байна гэж дүгнэлээ.
2. Хуулийн төслийн зохицуулалтууд нь Монгол Улсын олон улсын гэрээнд нийцэх бөгөөд хүчин төгөлдөр мөрдөгдөж байгаа бусад хууль тогтоомжтой зөрчилдөх зохицуулалт агуулаагүй байна. 
Иймд уг шаардлагыг хангасан байна. 

	29.1.2.тухайн хуулиар зохицуулах нийгмийн харилцаанд хамаарах асуудлыг бүрэн тусгасан байх;
	Уг шаардлагыг хангасан байна.

	29.1.3.тухайн хуулиар зохицуулах нийгмийн харилцааны хүрээнээс хальсан асуудлыг тусгахгүй байх;
	Уг шаардлагыг хангасан байна.

	29.1.4.тухайн хуулиар зохицуулах нийгмийн харилцаанд үл хамаарах хуульд нэмэлт, өөрчлөлт оруулах буюу хүчингүй болсонд тооцох тухай заалт тусгахгүй байх;

	Уг шаардлагыг хангасан байна.

	29.1.5.зүйл, хэсэг, заалт нь хоорондоо зөрчилгүй байх;
	Уг шаардлагыг хангасан байна.

	29.1.6.хэм хэмжээ тогтоогоогүй, тунхагласан шинжтэй буюу нэг удаа хэрэгжүүлэх заалт тусгахгүй байх;
	Уг шаардлагыг хангасан байна.

	29.1.7.бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх;
	Хуулийн төслийн хүрээнд бусад хуулийн заалтыг давхардуулан заасан, эш татсан зохицуулалт агуулагдаагүй байх тул энэ шаардлагыг хангасан байна.

	29.1.8.тухайн хуулиар зохицуулах нийгмийн харилцаа, хуулийн үйлчлэх хүрээ, эрх зүйн харилцаанд оролцогч хүн, хуулийн этгээдийн эрх, үүрэг, зохицуулалтад удирдлага болгох, харгалзан үзэх нөхцөл байдал, нийтийн эрх зүйн этгээдийн чиг үүрэг, эрх хэмжээ, тэдгээрийг биелүүлэх журам;
	Уг шаардлагыг хангасан байна.

	29.1.9.шаардлагатай тохиолдолд эрх зүйн хэм хэмжээг зөрчсөн этгээдэд хүлээлгэх хариуцлагын төрөл, хэмжээ, хуулийн хүчин төгөлдөр болох хугацаа, хууль буцаан хэрэглэх тухай заалт, хуулийг дагаж мөрдөх журмын зохицуулалт, бусад хуулийн зүйл, заалтыг хүчингүй болсонд тооцох, хасах заалт;
	Уг шаардлагыг хангасан байна.

	29.1.10.шаардлагатай тохиолдолд бусад хуульд нэмэлт, өөрчлөлт оруулах болон хууль хүчингүй болсонд тооцох тухай дагалдах хуулийн төслийг боловсруулсан байх;
	Хуулийн төслийг дагалдуулан тус хуулийг дагаж мөрдөх журмын тухай хууль, зарим хуульд нэмэлт, өөрчлөлт оруулах тухай хуулийн төслийг боловсруулсан байна.

	29.1.11.хуулийн төсөл нь хуулийн зорилго гэсэн зүйлтэй байж болох бөгөөд зорилгод тус хуулиар хангахаар зорьж байгаа иргэний үндсэн эрх, бэхжүүлэх үндсэн зарчим, хүрэх үр дүнг тусгана.
	Хуульд нэмэлт, өөрчлөлт оруулах тухай хуулийн төсөл тул зорилго гэсэн зүйлгүй байна.

	Хууль тогтоомжийн тухай хуулийн 30 дугаар зүйлд заасан Хуулийн төслийн хэл зүй, найруулгад тавих нийтлэг шаардлага

	30.1.1.Монгол Улсын Үндсэн хууль, бусад хуульд хэрэглэсэн нэр томьёог хэрэглэх;
	Уг шаардлагыг хангасан байна.

	30.1.2.нэг нэр томьёогоор өөр өөр ойлголтыг илэрхийлэхгүй байх;
	Уг шаардлагыг хангасан байна.

	30.1.3.үг хэллэгийг монгол хэл бичгийн дүрэмд нийцүүлэн хоёрдмол утгагүй товч, тодорхой, ойлгоход хялбараар бичих;
	Уг шаардлагыг хангасан байна.

	30.1.4.хүч оруулсан нэр томьёо хэрэглэхгүй байх;
	Уг шаардлагыг хангасан байна.

	30.1.5.жинхэнэ нэрийг ганц тоон дээр хэрэглэх.
	Уг шаардлагыг хангасан байна.



4.4. “Хүлээн зөвшөөрөгдөх байдал” шалгуур үзүүлэлтийн хүрээнд хийсэн үнэлгээ:

Энэ шалгуур үзүүлэлтийн хүрээнд хуулийн төслийн зохицуулалтыг хэрэглэх  байгууллага хүлээн зөвшөөрч, хэрэгжүүлэх боломжтой эсэх тухай хуулийн төслийн зохицуулалтын нөлөөлөхүйц байдал, хэрэгжих боломжийн судалгааг хуулийн дараах зүйл, хэсэг, заалтын хүрээнд Монголбанкнаас санал авах байдлаар  судалж, дүн шинжилгээ хийлээ.

Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн 381 дугаар зүйлийн 381.1.1, 381.1.2, 381.1.3 дахь хэсэгт дүн шинжилгээ хийсэн байдал:

	381 дүгээр зүйл.Монголбанкны өөрийн хөрөнгийн дутагдлыг нөхөх
1.Монголбанкны тухайн жилийн санхүүгийн тайлангаар өр төлбөрийн нийт хэмжээ нь түүний нийт хөрөнгийн хэмжээнээс хэтэрсэн тохиолдолд өөрийн хөрөнгө дутагдсанд тооцно.
2.Монголбанк тухайн жилийн баталгаажсан санхүүгийн тайлан дахь өөрийн хөрөнгийн дутагдлыг Засгийн газрын тусгай үнэт цаас гаргаж, нөхөх тухай саналыг боловсруулж, энэ хуулийн 10 дугаар зүйлийн 2 дахь хэсгийн 4-т заасны дагуу төрөөс мөнгөний бодлогын талаар баримтлах үндсэн чиглэлийн төсөлд тусгана.
3.Засгийн газар нь Улсын Их Хурлын баталсан төрөөс мөнгөний бодлогын талаар баримтлах үндсэн чиглэлд заасан Засгийн газрын тусгай үнэт цаасны хэмжээг дараа жилийн улсын төсөвт тусгана.
4.Засгийн газар дараагийн жилийн 03 дугаар сарын 01-ний өдрийн дотор энэ хуулийн 381 дүгээр зүйлийн 3-т заасны дагуу Засгийн газрын тусгай үнэт цаас гаргаж Монголбанканд эзэмшүүлнэ.” 



Төв банкны балансын алдагдлыг Засгийн газрын оролцоотойгоор үе шаттай шийдвэрлэх энэхүү шинэ механизм нь санхүүгийн зах зээлийн тогтвортой байдлыг хамгаалах бодит гарц болж байна. Энэ нь төв банкны санхүүгийн бие даасан байдлыг хуульчлан баталгаажуулж байгаа тул мэргэжлийн хүрээнд болон бодлого тодорхойлогчдын түвшинд дэмжигдэх, хэрэгжих бүрэн боломжтой зохицуулалт гэж үзэж байна.
Заалтын 1 дэх хэсэгт өөрийн хөрөнгийн дутагдлыг "нийт өр төлбөр нь нийт хөрөнгөөс хэтэрсэн" гэх нягтлан бодох бүртгэлийн бодит үзүүлэлтээр тодорхойлсон нь санхүүгийн эрсдэлийг үнэлэх олон улсын жишигт нийцэж байгаа бөгөөд энэ нь Монголбанк өөрийн нөөц чадавхын хүрээнд аудитаар баталгаажсан тайланг үндэслэн нөхцөл байдлыг бодитой үнэлэх боломжийг олгож байна. Мөн 2 дахь хэсэгт заасны дагуу уг дутагдлыг нөхөх саналыг "Төрөөс мөнгөний бодлогын талаар баримтлах үндсэн чиглэл"-д тусгахаар хуульчилсан нь төв банкны бие даасан байдлыг хангахаас гадна, засаглалын ил тод байдлыг дээшлүүлэх суурь нөхцөл болж байна.
Төслийн 3 болон 4 дэх хэсэгт Засгийн газар Улсын Их Хурлын баталсан хэмжээгээр үнэт цаасыг дараа жилийн улсын төсөвт тусгаж, 3 дугаар сарын 1-ний дотор багтаан Монголбанкинд эзэмшүүлэх үүрэг хүлээсэн нь төв банкны санхүүгийн чадавхыг богино хугацаанд сэргээх бодит гарц юм. Хэдийгээр энэ нь төсвийн төлөвлөлтөд тодорхой ачаалал өгөх хэдий ч төв банкны балансыг эрүүлжүүлж, мөнгөний бодлогын дамжуулах механизмын үр нөлөөг нэмэгдүүлэх нь стратегийн ач холбогдолтой тул төрийн институциуд харилцан хүлээн зөвшөөрч, хэрэгжүүлэх бүрэн боломжтой гэж үзэж байна.
Дүгнэвэл, эдгээр зохицуулалтууд нь төв банкны санхүүгийн хараат бус байдлыг хуульчлан баталгаажуулж, мөнгөний бодлогод итгэх олон нийтийн итгэлийг нэмэгдүүлэх замаар макро эдийн засгийн тогтвортой байдалд эерэг нөлөө үзүүлэх тул хэрэгжихүйц бөгөөд хүлээн зөвшөөрөгдөх байдлын хувьд өндөр үнэлгээтэй байна.

Төв банк (Монголбанк)-ны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн 6, 7 дугаар зүйлд дүн шинжилгээ хийсэн байдал:
	6 дугаар зүйл. Засгийн газрын үнэт цаасыг эзэмшсэнээс хойш тасралтгүй хоёр жилийн хугацаанд Монголбанк цэвэр ашигтай ажилласан тохиолдолд Төв банк (Монголбанк)-ны тухай хуулийн 38 дугаар зүйлд заасны дагуу цэвэр орлогыг улсын төсөвт хуваарилна.
7 дугаар зүйл. Энэ хуулийг Төв банк (Монголбанк)-ны тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө.


Төв банкны тухай хуулийг дагаж мөрдөх журмын тухай хуулийн 6, 7 дугаар зүйлийн зохицуулалт нь Засгийн газар болон Монголбанкны хооронд санхүүгийн харилцан хариуцлагатай, тогтвортой тогтолцоог бүрдүүлж байна. Хуулийн 6 дугаар зүйлд заасан "тасралтгүй хоёр жил цэвэр ашигтай ажилласан тохиолдолд ашгийг төсөвт хуваарилах" нөхцөл нь Төв банкны санхүүгийн дархлааг бодитой сэргэсний дараа төсвийн орлогыг бүрдүүлэх эрүүл механизмыг бий болгожээ. Энэ нь нэг удаагийн ашгаар балансыг сулруулахгүйгээр, урт хугацааны санхүүгийн тогтвортой байдлыг хангах мэргэжлийн логикт бүрэн нийцэж байгаа тул институцийн түвшинд хүлээн зөвшөөрөгдөх өндөр үндэслэлтэй юм.
Түүнчлэн, уг хуулийг Төв банкны тухай хуулийн нэмэлт, өөрчлөлттэй нэгэн зэрэг дагаж мөрдөхөөр заасан нь эрх зүйн нэгдмэл байдлыг хангаж, шинэ тогтолцоог практикт саадгүй нэвтрүүлэх боломжийг олгож байна. Ийнхүү алдагдлыг нөхөх болон ашгийг хуваарилах процессыг харилцан ашигтай, тодорхой дараалалтай хуульчилсан нь төв банкны санхүүгийн хараат бус байдлыг бэхжүүлж, макро эдийн засгийн тогтвортой байдлыг хангах стратегийн зорилтод бүрэн нийцэж байна. 
Төсвийн тогтвортой байдлын тухай хуульд нэмэлт оруулах тухай хуулийн  төслийн 2 дугаар зүйл, Өрийн удирдлагын тухай хуульд нэмэлт оруулах тухай хуулийн төслийн2 дугаар зүйл, Ашигт малтмалын тухай хуульд нэмэлт, өөрчлөлт оруулах тухай хуулийн төслийн 2 дугаар зүйлд дүн шинжилгээ хийсэн байдал:

	Төсвийн тогтвортой байдлын тухай хуульд нэмэлт, өөрчлөлт оруулах тухай

2 дугаар зүйл.Төсвийн тухай хуулийн 8 дугаар зүйлийн 8.1.1 дэх заалтын “дунд хугацааны төсвийн хүрээний мэдэгдлийн төслийг” гэсний дараа “Монголбанкны өөрийн хөрөнгийн дутагдлын хэмжээ, түүнийг нөхөхөд шаардлагатай мөнгөн хөрөнгө эсвэл Засгийн газрын үнэт цаас хэмжээ,” гэж, 8.1.2 дахь заалтын  “жил бүрийн 3 дугаар сарын 15-ны өдрийн дотор,” гэсний дараа “Монголбанк өөрийн хөрөнгийн дутагдлыг нөхөх шаардлагатай хөрөнгийн хэмжээг тооцож, нөхөх арга хэмжээний үндэслэл, саналын хамт жил бүрийн 4 дүгээр сарын 1-ний өдрийн дотор” гэж нэмсүгэй.
Өрийн удирдлагын тухай хуульд нэмэлт оруулах тухай

2 дугаар зүйл. Өрийн удирдлагын тухай хуулийн 14 дүгээр зүйлийн 14.4 дэх хэсгийн макро эдийн засгийн голлох үзүүлэлтийн хэлбэлзлээс гэсний дараа “болон энэ хуулийн 261 -т зааснаар төв банкны өөрийн хөрөнгийн дутагдлыг нөхөхөөс” гэж, 26.1 дэх хэсгийн  “12.1.1-12.1.4” гэсний дараа “, 12.1.8” гэж нэмсүгэй.
Ашигт малтмалын тухай хуульд нэмэлт, өөрчлөлт оруулах тухай
2 дугаар зүйл. Ашигт малтмалын тухай хуулийн 35 дугаар зүйлийн 35.6 дахь хэсгийн “тухайн санхүүгийн жилдээ багтааж тушаана” гэснийг “Монголбанк, түүнээс эрх олгосон банканд худалдана” гэж, 47 дугаар зүйлийн 47.3.2 дахь заалтын “5.0” гэснийг “2.5” гэж тус тус өөрчилсүгэй.


Төсвийн тогтвортой байдлын тухай хуульд оруулж буй нэмэлт нь Монголбанкны өөрийн хөрөнгийг нөхөх үйл ажиллагааг улсын төсвийн дунд хугацааны төлөвлөлт болон жил бүрийн төсөв боловсруулах циклтэй цаг хугацааны хувьд нарийн уялдуулж өгснөөрөө практикт хэрэгжих бодит баталгааг бүрдүүлж байна. Тухайлбал, Монголбанк өөрийн хөрөнгийг сэргээхэд шаардлагатай хөрөнгийн хэмжээг жил бүрийн 4 дүгээр сарын 1-ний дотор тооцож хүргүүлэхээр заасан нь Сангийн яам болон Засгийн газар Дунд хугацааны төсвийн хүрээний мэдэгдлийг боловсруулахдаа уг зардлыг бодитой тусгах боломжийг олгож байна. Энэ нь төв банкны санхүүгийн дархлааг дэмжих асуудлыг ердийн төсвийн төлөвлөлтөөс салгаж, институцийн түвшинд заавал биелэгдэх шинжтэй, ил тод үйл ажиллагаа болгон хувиргаж байна.
Өрийн удирдлагын тухай хуульд оруулж буй өөрчлөлт нь Төв банкны алдагдлыг нөхөх үйл ажиллагааг Засгийн газрын өрийн удирдлагын стратегийн хүрээнд макро эдийн засгийн эрсдэлээс хамгаалагдсан, тусгай зориулалттай механизм болгон хүлээн зөвшөөрч байна. Хуулийн 14.4 болон 261 дэх хэсэгт заасан нэмэлтүүд нь төв банкны өөрийн хөрөнгийг нөхөх үнэт цаас гаргах ажиллагааг Засгийн газрын өрийн удирдлагын ерөнхий эрсдэлээс тусгаарлаж, хуульд заасан тусгай чиг үүргийн хүрээнд хэрэгжүүлэх эрх зүйн үндэслэлийг тодорхой болгожээ.
Дүгнэж үзвэл, эдгээр хууль хоорондын уялдааг хангасан зохицуулалтууд нь Монголбанкны балансыг эрүүлжүүлэх үйл явцыг төсвийн болон өрийн удирдлагын бодит нөөцтэй уялдуулж, хуулийн хэрэгжилтийг хянах боломжийг практикт бодитойгоор нэмэгдүүлж байна. Энэ нь төв банкны санхүүгийн хараат бус байдлыг хангах замаар макро эдийн засгийн тогтвортой байдалд хүрэх стратегийн зорилтыг эрх зүйн хувьд баталгаажуулж байгаа тул институцийн түвшинд бүрэн хүлээн зөвшөөрөгдөх шийдэл байна.
Алт худалдан авах үйл ажиллагааг Монголбанк болон түүнээс эрх олгосон банкаар төвлөрүүлэх зохицуулалт нь хэрэгжүүлэгч үндсэн байгууллага болох Монголбанкны хуульд заасан чиг үүрэг, институцийн чадавх, өмнө хэрэгжүүлж ирсэн туршлагад нийцэж байгаа тул практикт хэрэгжих бүрэн боломжтой, мөн арилжааны банкуудыг оролцуулах замаар худалдан авалтын сүлжээг өргөтгөх нь зах зээлд ойр, хүртээмжтэй байдлыг хангах давуу талтай байна. Түүнчлэн ашигт малтмалын нөөц ашигласны төлбөрийн хувь хэмжээг бууруулах зохицуулалт нь алт олборлогч аж ахуйн нэгжүүдийн зүгээс албан ёсны сувгаар бүтээгдэхүүнээ борлуулах сонирхлыг нэмэгдүүлэх эдийн засгийн урамшууллын шинжтэй тул зах зээлийн оролцогчид уг зохицуулалтыг хүлээн зөвшөөрөх магадлал өндөр, хэрэгжилтийн эсэргүүцэл харьцангуй бага байна. Иймд дээрх зохицуулалт нь хэрэгжүүлэгч байгууллагуудын эрх хэмжээ, чиг үүрэгт нийцсэн, зах зээлийн оролцогчдын хувьд хүлээн зөвшөөрөгдөх боломжтой, институцийн болон практик хэрэгжилтийн хувьд боломжтой гэж үзэх үндэслэлтэй бөгөөд үр нөлөөний судалгаа нь уг шалгуур үзүүлэлтийн шаардлагыг хангаж, хүлээн зөвшөөрөгдөхүйц байна.

“Хуулийн төслийн уялдаа холбоог шалгах” шалгуур үзүүлэлтийн хүрээнд хийсэн үнэлгээ:

Хууль тогтоомжийн төслийн үр нөлөө үнэлэх аргачлалд заасан дараах асуултад хариулах замаар хуулийн төслийн уялдаа холбоог бүхэлд нь шалгахыг зорилоо.  

	д/д
	Асуулт
	Хариулт буюу дүн шинжилгээ

	
1
	Хуулийн төслийн зохицуулалт тухайн хуулийн зорилттой нийцэж байгаа эсэх;
	Хуулийн төслийн зохицуулалт нь Төв банк (Монголбанк)-ны тухай хуулийн зорилтод нийцэж байна.

	2
	Хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх; 
	Хуулийн төсөл нь Төв банк (Монголбанк)-ны тухай хуульд нэмэлт, өөрчлөлт оруулах хэлбэрээр боловсруулагдсан байх тул “Хууль тогтоомж” гэсэн хэсэг агуулаагүй байна.

	3
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх;
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байна.

	4
	Хуулийн төслийн зүйлийн нэр тухайн зүйлд байгаа хэсэг, заалтын агуулгатай нийцэж байгаа эсэх;
	Хуулийн төсөлд өөрчлөн найруулах, шинээр нэмж оруулахаар зохицуулсан хэсэг, заалтын агуулгад тухайн зүйлийн нэр нь нийцэж байна. Мөн шинээр нэмж оруулж буй хуулийн зүйлийн нэр нь тухайн зүйлд байгаа хэсэг, заалтын агуулгад нийцэж байна.

	5
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх;
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байна.

	6
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх;
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардаагүй байна.

	7
	Хуулийн төсөлд тухайн хуулийн төсөл болон бусад хуулиас авсан  эшлэлийг зөв хийсэн эсэх;
	Хуулийн төслийн хүрээнд бусад хуулиас эшлэл авсан зохицуулалт тусгагдаагүй байна. Харин хуулийн төсөлд тухайн хуулийн төслөөс эшлэл авсан зохицуулалтууд нь зөв хийгдсэн байна.  

	8
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх;
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан зохицуулалт байхгүй байна.

	9
	Хуулийн төслийг хэрэгжүүлэх этгээдийг тодорхой тусгасан эсэх;

	381 дүгээр зүйл. Монголбанкны өөрийн хөрөнгийн дутагдлыг нөхөх
1. Монголбанкны тухайн жилийн санхүүгийн тайлангаар нийт өр төлбөрийн хэмжээ нь нийт хөрөнгийн хэмжээнээс хэтэрсэн тохиолдолд өөрийн хөрөнгө дутсанд тооцно.
2. Монголбанк тухайн жилийн баталгаажсан санхүүгийн тайлан дахь өөрийн хөрөнгийн дутагдлыг Засгийн газрын үнэт цаасаар нөхөх саналыг боловсруулж, энэ хуулийн 10 дугаар зүйлийн 2 дахь хэсгийн 4-т заасны дагуу төрөөс мөнгөний бодлогын талаар баримтлах үндсэн чиглэлийн төсөлд тусгана.
3. Засгийн газар Улсын Их Хурлын баталсан төрөөс мөнгөний бодлогын талаар баримтлах үндсэн чиглэлд заасан Засгийн газрын үнэт цаасны хэмжээг дараагийн жилийн улсын төсөвт тусгана.
4. Засгийн газар дараагийн жилийн 3 дугаар сарын 1-ний өдрийн дотор энэ зүйлийн 3-т заасны дагуу Засгийн газрын үнэт цаас гаргаж Монголбанкинд эзэмшүүлнэ.

	10
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх;
	Албан татвар, төлбөр, хураамж тогтоосон зохицуулалт тусгагдаагүй байна.

	11
	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн тухай хуульд тусгасан эсэх;
	Хуулийн төсөлд аж ахуйн үйл ажиллагааны тусгай зөвшөөрөлтэй холбоотой зохицуулалт тусгагдаагүй байна.

	12
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх;
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгагдаагүй байна.

	13
	Хуулийн төслийн зүйл, заалт жендэрийн эрх тэгш байдлыг хангасан эсэх;
	Хуулийн төслийн зүйл, заалт жендэрийн эрх тэгш байдалд нөлөөлөх, холбогдох зохицуулалт агуулаагүй байна.

	14
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх;
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдаагүй байна.

	15
	Хуулийн төсөлд авилга, хүнд суртлыг бий болгоход чиглэсэн заалт тусгагдсан эсэх;
	Хуулийн төсөлд авилга, хүнд суртлыг бий болгоход чиглэсэн заалт тусгагдаагүй байна.

	16
	Хуулийн төсөлд тусгасан хориглосон зохицуулалтыг зөрчсөн этгээдэд хүлээлгэх хариуцлагын талаар тодорхой тусгасан эсэх.
	Хуулийн төслийн 10 дугаар зүйлийн 4-т Энэ хуулиас бусад хуулийн төслийг өргөн мэдүүлэх, Улсын Их Хурлаар хэлэлцэх, батлахдаа дагалдах хэлбэрээр энэ зүйлийн 2 дахь хэсгийн 2-4 дахь дэд заалт, батлагдсан үзүүлэлтийг өөрчлөхийг хориглоно. гэж заасан байх хэдий ч зөрчсөн тохиолдолд хүлээлгэх хариуцлагын талаар зохицуулаагүй байна.


ТАВ.ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ

5.1.Баримтжуулалт

Хуулийн төслийн үр нөлөөг үнэлэхэд ашигласан дараах баримт бичиг, мэдээлэл, тоо баримтыг цуглуулан үр нөлөөг тооцох ажиллагааны тайланд баримтжуулж хавсаргалаа. 

1. Төв банкны хараат бус байдлыг үнэлэх шалгуураар тогтоосон индэксжүүлсэн аргууд (Cukierman index 1995, Amirul Skully нарын индекс 2006 судалгааны үр дүн;
2. Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн төслийн үзэл баримтлал, хуулийн төсөл;
3. Монголбанкны төв банкны бие даасан, хараат бус байдал, төсвийн давамгай байдал, алдагдал, тэдгээрийн шийдэл, олон улсын сайн жишгийн талаар хийсэн дотоод судалгаа;
4. Монголбанкнаас хуулийн төслийн практикт хэрэгжих боломжийн талаар санал авах тухай албан бичиг, түүний хариу албан бичиг;
5. Монголбанкнаас хуулийн төслийн ойлгомжтой байдал, хүлээн зөвшөөрөгдөх байдлын талаар холбогдох газруудаас авсан санал;
6. Хуулийн төслийн ойлгомжтой байдал, харилцан уялдааг шалгасан хуудас;
5.2. Үнэлэлт дүгнэлт

Энэхүү үнэлгээний ажлын явцад Монголбанкнаас албан бичгээр санал авах, Гадаад олон улсын туршлага болон эрдэмтдийн хийсэн судалгаа, улс орнуудын сайн туршлага бүхий хуультай харьцуулах, давхардал хийдлийг илрүүлэхээр хүчин төгөлдөр үйлчилж байгаа хууль тогтоомжид  харьцуулсан дүн шинжилгээ хийх зэрэг аргыг хэрэглэснээс гадна энэ асуудлын хүрээнд хийгдсэн албан ёсны судалгааг ашигласан болно.

Хуулийн төслийн үр нөлөөг шалгуур үзүүлэлт тус бүрээр дараах байдлаар үнэлж дүгнэлээ.
 
“Зорилгод хүрэх байдал” шалгуур үзүүлэлтээр: 

Хуулийн төслийн зорилго нь хуулийн төслийг боловсруулах болсон хэрэгцээ шаардлага, үндэслэлүүдтэй нийцэж байгаа эсэхэд, мөн хуулийн төслийн зорилгыг уг хуулийн төслийн зохицуулалтууд хангаж, илэрхийлж чадахаар бүрэн гүйцэд томьёологдсон эсэхэд үнэлгээ хийхэд хуулийн төслийн зорилго үзэл баримтлалд тусгасан хуулийн төсөл боловсруулах хэрэгцээ шаардлага, үндэслэлийг бүрэн илэрхийлж чадсан байна.
Хуулийн төслийн зохицуулалт нь хуулийн төсөлд тодорхойлсон зорилго, зорилтыг бүрэн илэрхийлж, үүнийг хэрэгжүүлэхэд чиглэгдэж чадсан эсэх талаар хуулийн төслийн 4 дүгээр зүйлийн 4.1 дэх хэсэг, 381 дүгээр зүйлийн 1, 2, 3 дахь хэсгийг сонгон үнэлгээг хийлээ.
Эдгээр хуулийн төслийн зохицуулалтуудыг дараах байдлаар хуулийн төслийн зорилгод нийцсэн байна гэж дүгнэв. Үүнд:
· 4 дүгээр зүйлийн 4.1 дэх хэсэг: Монголбанкны үндсэн зорилтыг “үнийн тогтвортой байдлыг хангах” хэмээн шууд тусгасан нь Монголбанк өөрийн үндсэн зорилтод нийцэхгүй чиглэл, зөвлөмжийг биелүүлэх, үндсэн зорилтын өмнө өөр бусад зорилтыг тавих, үүнээс үүдэн үндсэн зорилт алдагдах явдлыг зогсоож, бие даан хараат бусаар үйл ажиллагаагаа явуулах эрх зүйн орчинг бүрдүүлэх хуулийн төслийн зорилгод нийцэж байна.
· 381 дүгээр зүйлийн 1, 2, 3 дахь хэсэг: Монголбанкны нийт өр төлбөр нь нийт хөрөнгөөс хэтэрсэн тохиолдолд өөрийн хөрөнгийн дутагдалд тооцож, уг дутагдлыг нөхөх саналыг Мөнгөний бодлогын үндсэн чиглэлд тусган, Засгийн газар дараа жилийн улсын төсөвт суулгаж, 3 дугаар сарын 1-ний дотор Засгийн газрын үнэт цаас гаргаж эзэмшүүлэх процессыг нарийвчлан тогтоосон байна. Энэ нь Монголбанкны өөрийн хөрөнгийг бодитоор нөхөн сэргээж, Төв банкны санхүүгийн бие даасан байдал болон мөнгөний бодлого хэрэгжүүлэх чадамжийг баталгаажуулах замаар хуулийн төслийн зорилгод бүрэн нийцэж байна.
“Практикт хэрэгжих боломж” шалгуур үзүүлэлтээр:

Бусад улс орнуудын төв банкуудын туршлагаас харахад өөрийн хөрөнгийн дутагдлыг Засгийн газар нь автоматаар буюу тодорхой хугацаанд нөхөх механизмыг хуульчлан тогтоосон байх нь түгээмэл байдаг. Ийм зохицуулалт нь төв банкийг санхүүгийн алдагдлаас эмээж бодлогын шийдвэрээ зөөлрүүлэхээс сэргийлж, үнийн тогтвортой байдлыг хангах зорилгодоо нийцүүлэн мөнгөний бодлогын хатуу арга хэмжээг цаг тухайд нь авах институцийн орчныг бүрдүүлдэг байна. Мөн алдагдлыг нөхөх асуудлаар Засгийн газарт тодорхой үүрэг хүлээлгэсэн нь төв банк гүйцэтгэх засаглалаас санхүүгийн хувьд хараат болох эрсдэлээс хамгаалдаг ач холбогдолтой юм.
Монгол Улсын хувьд одоо хүчин төгөлдөр мөрдөгдөж буй хуульд Засгийн газар үнэт цаас гарган алдагдлыг нөхөх ерөнхий зохицуулалт байсан боловч хэрэгжүүлэх субъект, хугацаа, үе шат нь тодорхойгүй байснаас шалтгаалан бодит амьдрал дээр хэрэгжих нөхцөл бүрдээгүй бөгөөд улмаар Монголбанкны балансын алдагдал удаан хугацаанд хуримтлагдсан сөрөг туршлага ажиглагдсан. Харин шинээр оруулж буй нэмэлт, өөрчлөлтөөр Монголбанк өөрийн хөрөнгийн дутагдлыг үнэлж тайлагнах дотоод бэлэн байдлыг хангаж, Засгийн газар санхүүжилт шилжүүлэх ажиллагааг холбогдох төсөв болон өрийн удирдлагын төлөвлөлттэй нарийн уялдуулсан нь практикт хэрэгжих бүрэн боломжийг олгож байна.
Ялангуяа хуулийг хэрэгжүүлэх субъектүүдийн үүрэг, хугацаа ( 3 дугаар сарын 1-ний дотор), үе шат нь тодорхой тул хэрэгжилтийн явцад үл ойлголцол, саатал үүсэх эрсдэл буурч, зохицуулалтын үр нөлөө бодитоор нэмэгдэхээр байна. Түүнчлэн, алдагдлыг нөхөх үйл ажиллагааг төсвийн тусгай шаардлага буюу өрийн таазанд оруулж тооцохгүй байхаар хуульчилсан нь төсвийн бусад зардлыг танахгүйгээр Төв банкийг дахин хөрөнгөжүүлэх практик гарцыг нээж, хууль хоорондын зөрчилгүйгээр хэрэгжих эрх зүйн баталгааг бүрдүүлсэн гэж үнэлж байна.


Ойлгомжтой байдал шалгуур үзүүлэлтээр:

Энэ шалгуур үзүүлэлтийн хүрээнд хуулийн  төсөлд холбогдох байгууллага болох Монголбанк, Засгийн газраас тусгайлсан санал ирүүлээгүй тул хуулийн төслийг ойлгож хэрэгжүүлэх боломжтой байна гэж үзсэн. Түүнчлэн хуулийн төсөл боловсруулалтын хувьд Хууль тогтоомжийн тухай хуульд заасан хуулийн төсөлд тавигдах шаардлагад нийцсэн байна. 

“Хүлээн зөвшөөрөгдөх байдал” шалгуур үзүүлэлтээр:

Энэ шалгуур үзүүлэлтийн хүрээнд хуулийн төслийг хэрэгжүүлэх, байгууллага хүлээн зөвшөөрч хэрэгжүүлэх боломжтой эсэхийг судлахаар хуулийн төслөөр үүрэг хүлээлгэсэн, шинэ бүтэц, чиг үүрэг нэмсэн хуулийн төслийн 381 дугаар зүйлийн 381.1.1, 381.1.2, 381.1.3,  дахь заалтыг  сонгон авч үр нөлөөг нь үнэллээ.
Төв банкны балансын алдагдлыг Засгийн газрын оролцоотойгоор үе шаттай шийдвэрлэх энэхүү шинэ механизм нь санхүүгийн зах зээлийн тогтвортой байдлыг хамгаалах бодит гарц бөгөөд төв банкны санхүүгийн бие даасан байдлыг хуульчлан баталгаажуулж байгаа тул мэргэжлийн хүрээнд болон бодлого тодорхойлогчдын түвшинд хүлээн зөвшөөрөгдөх бүрэн боломжтой байна. Ялангуяа өөрийн хөрөнгийн дутагдлыг нягтлан бодох бүртгэлийн бодит үзүүлэлтээр тодорхойлж, аудитаар баталгаажсан тайланд үндэслэн нөхөх саналыг "Төрөөс мөнгөний бодлогын талаар баримтлах үндсэн чиглэл"-д тусгахаар хуульчилсан нь засаглалын ил тод байдлыг хангах суурь нөхцөл болжээ.
Түүнчлэн Дагаж мөрдөх журмын тухай хуулийн 6, 7 дугаар зүйлээр Засгийн газар болон Монголбанкны хооронд санхүүгийн харилцан хариуцлагатай тогтолцоог бүрдүүлж, Төв банк тасралтгүй хоёр жил ашигтай ажилласан тохиолдолд ашгийг төсөвт хуваарилахаар заасан нь институцийн түвшинд харилцан ашигтай, хүлээн зөвшөөрөгдөхүйц эрүүл механизмыг бий болгосон байна. Мөн Төсвийн тогтвортой байдлын тухай хууль болон Өрийн удирдлагын тухай хуульд оруулж буй нэмэлтүүд нь Төв банкны өөрийн хөрөнгийг нөхөх үйл ажиллагааг улсын төсвийн төлөвлөлтийн цикл болон өрийн удирдлагын стратегитай нарийн уялдуулж, макро эдийн засгийн эрсдэлээс хамгаалагдсан тусгай зориулалттай механизм болгон баталгаажуулжээ.
Дүгнэж үзвэл, эдгээр хууль хоорондын уялдааг хангасан зохицуулалтууд нь Төв банкны санхүүгийн хараат бус байдлыг хангах замаар макро эдийн засгийн тогтвортой байдалд хүрэх стратегийн зорилтыг эрх зүйн хувьд баттай бэхжүүлж байгаа тул холбогдох төрийн институциуд хүлээн зөвшөөрч, хэрэгжүүлэх бүрэн үндэслэлтэй байна.

Харилцан уялдаа шалгуур үзүүлэлтээр: Энэ шалгуур үзүүлэлтийн хүрээнд “Хууль тогтоомжийн төслийн үр нөлөөг үнэлэх аргачлал”-д тусгагдсан асуултад хариулах замаар хуулийн төслийн үр нөлөөг үнэлсэн бөгөөд хуулийн төслийн зохицуулалтууд нь өөр хоорондоо болон бусад холбогдох хууль тогтоомжийн уялдаа холбоотой байдлаар тусгагдсан байна.                                                                                                                                                                                                                                                                                                            
5.3.Зөвлөмж
Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн төслийг Монголбанкны үндсэн зорилтыг тодорхой болгож, өөрийн хөрөнгийн дутагдлыг нөхөх замаар төв банкны бие даасан, хараат бус байдлыг бэхжүүлэх зорилготойгоор боловсруулсан байна.
Хуулийн төслийн үр нөлөөг “Хууль тогтоомжийн төслийн үр нөлөөг үнэлэх аргачлал”-ын дагуу үнэлэхэд тус хуулийн төсөл нь тавьсан зорилгодоо хүрэх боломжтой, хэрэгжилтийн шат дарааллыг тодорхойлсон, хуулийн төсөл боловсруулах шаардлагад нийцсэн байдлаар боловсруулагдсан гэж дүгнэв.
Үнэлгээний явцад илэрсэн асуудлууд болон хуулийн хэрэгжилтийг үр дүнтэй зохион байгуулах нөхцөлийг бүрдүүлэх үүднээс хууль санаачлагчид дараах зөвлөмжийг хүргүүлж байна. Үүнд:
1. Хуулийн зохицуулалт практикт нэг мөр, саадгүй хэрэгжих нөхцөлийг бүрдүүлэхийн тулд Монголбанк болон Сангийн яам хамтран хуулийг хэрэгжүүлэх дунд хугацааны "Хамтарсан журам эсхүл аргачлал" боловсруулах шаардлагатай. Уг баримт бичгээр өөрийн хөрөнгийн дутагдлыг тооцох аргачлал, тайлангийн нэгдсэн загвар, мэдээлэл солилцох хэлбэр болон аудитын баталгаажуулалтын процессыг урьдчилан тогтоох нь зүйтэй.
2. Сангийн яам мэдэгдэл хүлээн авснаас хойш Засгийн газрын тусгай үнэт цаас гаргах, түүнийг Монголбанкинд эзэмшүүлэх хүртэлх үе шат бүрийн дотоод хугацааг тодорхойлж, хяналтын механизмыг илүү нарийвчлах.
3. Төв банкны өөрийн хөрөнгийг нөхөх үйл ажиллагаа нь улсын төсвийн тогтвортой байдалд нөлөөлөх тул Сангийн яам болон Монголбанкны хооронд мэдээлэл солилцох, төсвийн болон мөнгөний бодлогын уялдааг хангах байнгын ажиллагаатай ажлын хэсгийг ажиллуулах нь хуулийн хэрэгжилтийн үр нөлөөг бодитоор нэмэгдүүлнэ гэж үзэж байна.

